
Kružlová

Najkrajša ruža
Totu najkrajšu ružu

svoji mami dam,

bo jej radše jak tebe

moja mila mam.

No ani ty mila

bez ružy nezostaneš,

i ked taku krasnu

može nedostaneš.

Každyj deň čerstvu ružu

by soj zaslužyla,

bo mama lem jedna

što nas porodila.

Keby ne našy rodiče

by zme tu nebyli,

ani meno ich

by zme nenosili.

Rodičovsku lasku

lem oni nam davajut,

až do dospelosti

ša o nas starajut.

Zato treba rodičim

se uctu davati,

až do kince žyvota

v laski ich trimati.

Veľo diti mame

što sirotami zostali,

vica ani mamu od

mala nepoznali.

I ked druhy mily ľude

rodičiv nahradili,

za rodičami banujut

kotrych už stratili.

Tota neha mamy rodnoj

bude chybovala,

i keby neznam jak

druha ich laskala.

Zato svojich rodičiv

nikda neuražajme,

i ked už nežyjut

v serdeňku ich majme.

Nehadaj ša ženo

Nehadaj ša zomnom

ženo moja mila,

ked jem z tobom chodil

tak jes nerobila.

Samy solodky slova

z ust tvojich vychodili,

ani takyj solodkyj mid

pčolky nenosili.

Žeby jes ňa nestratila

zatos tak robila?

žebym ti neviril

mama mi povila.

Mama pravdu mala

tvoju mamu poznala,

hruška od svoho stromu

daleko nechpala.

Že i tvoja mama

z didom ša hadala,

čom jes mila ženo

povič zamlčala?

Nepiju, nekurju

rad ťa mam jak jem mal,

Bože, čom jem svoju

mamu neposluchal?

Keby jem druhu žal

može lipša by byla,

každyj deň jak ty

by ša nevadila.

Žeby ša nevadila?

to tvoji nazory,

ale druhy muži

majut miliony.

Lem banuju mužu

že jem soj ťa žala,

muža jem mohla mati

i milionara.

Ani milionari

taky nehledajut,

što ša každyj deň

z mužami hadajut.

Jak ja išla prez lis

Jak ja išla prez lis

prez lis javorovyj,

natrafila jem

na krjak malinovyj.

Ruku jem natihovala

že budu torhala,

zozuľa z javora

na ňa zakukala.

Netorhaj maliny

bo budeš sklamana,

žeby jes zakľata

i ty nezostala.

Šuhaja v tim krjaku

bosorka zakľala,

a chto bude dalšyj

na toho čekala.

Tot molodyj chlopec

pered tobom išol,

na malinovyj krjak

posmoť! teper zyšol.

Barz toho šuhaja

barz jem ľutovala,

že krjačok zakľatyj

iši jem neznala.

Bosorka od zlosti

volosy torhala,

že na toty maliny

divča nedostala.

A neznaš? jak ša dast

tot šuhaj odkľati?

Bosorka mat taku knihu

mušu prečitati.

Šykto ti vyčitam

jak už bude spala,

a zaraň na obid

žabys tu čekala.

Divka prišla na obid
zozuľa čekala,

jak ho mat odkľati

takoj povidala.

Pociluj malinu

ožyviš šuhaja,

Bosorka po liši

jak durna bihala.

Malinu pociluvala

očam nevirila,

krasnoho paribka

pred sobom vidila.

Ďakuju divčino mila

žes ňa ožyvila,

mij molodyj žyvot

tak jes zachranila.

Šuhaja divčina

popid ruku vžala,

na javori zozuľa

veselo kukala.

Že jak ša skončilo?

može uhadnete,

može na ich svaľbi

dašto vypijete.

Peršyj snem somariv

Zyšli ša somari

dovho snemovali,

jak rod zachraniti

len jeden bod mali.

Snem cilošvitovyj

šytky učasť brali,

lem somari z Ameriky

kuščik zameškali.

Malo nas somariv

šytkych potrebujeme,

pokaľ tu nebudut

snem prerušujeme.

Ruskoho somara

predsedu volili,

Americkych čekali

žeby potverdili.

Americky somari

pripominky mali,

potim voľby tajny

ša opakovali.

Za predsedu Slovenskoho

somara zvolili,

Rusky i Americky

z tym nesuhlasili.

Najvece holosiv

Slovenskomu dali,

dalšy tajny voľby

neopakovali.

Američane! Rusi!

čom tak nadavate?

Vy tiko somariv

jak u nas nemate.

My mala krajina

o rod ša starame,

taku vec jidnati

lem my dobri zname.

Najlipšych somariv

po šviti rozdavame,

lem tak soj somari

svoj rod zachovame.

Američanim, Rusim, Čiňi

vece somariv dame,

vysledky na druhim

snemi ša dozname.

Navrh byl prijatyj

Slovaci prevahu mali,

bo somari z Čech

za nami trimali.

Druhyj snem somariv

O pjať rokiv na Slovensku

druhyj snem zvolali,

misto na jidnaňa

Košyci vybrali.

I voľby predsedu

novy ša konali,

tajny voľby ša už

neopakovali.

Za Ruskoho somara

ruky pidnimali,

podľa ščitaňa ich

Rusi najvece mali.

My šancu nemali

bo zme ich rozdali,

ostali v tych štatoch

de zme ich poslali.

Ruskyj somar džentlmenski

ša ku nam zachoval,

za somariv vyslanych

šumňi poďakovali.

Lem Americky somari

ša na nas hnivali,

čom zme im somariv

vece neposlali.

Rusim ste naš rod

vysoko pidňali,

a na nas z vysoka

ste ša vykašľali?

A tak Rusky somari

dovho panovali,

Čina zaostavala

Ruskych tam poslala.

O dalšych pjať rokiv

Čina predsedu mala,

o polovičku somariv

vece jak Rusi až mala.

Nam rozdany somari

strašňi chybovali,
bo z roka na rik

na dno zme klesali.

Ked tak dale pide

što sobi počneme?

bez somariv žyti

ani nemožeme.

Somari na Slovensku

pomaly ša stračali,

Čiňane ša na nas

z vysoka vykašľali.

Predsedu ste už mali

zato zme nedali,

žeby ste nas na haňbu

zajs neprekonali.

Dvi zebry -dva zuby

Do zoologickoj zahorody

dvi zebry dostali,

do teper taku raritu

tam iši nemali.

Navštevnosť im stupla

ľude obdivovali,

žvidujut ša čom tak

ich pomaľovali?

Čorno- bily pasy

od prirody majut,

oni žadnu farbu

na sobi nemajut.

V sušidstvi i zubry

svij areal mali,

že što sut za rasa

ša ich žvidovali.

My prišli z Afriky

tam domov zme mali,

radi po savaňi

zme ša prehaňali.

Taky zhorbeny čuda

zme iši nestritili,

tak jak keby čortiv

z pekla vypustili.

Što vam visit jak banany

tam midži nohami?

može nohavici

ša vam roztorhali?

Zoblečte pižamy

my vam ukažeme,

našto toty banany

my potrebujeme.

Ale my na sobi

pižama nemame,

my tak od prirody

šytky vypadame.

Keby ste nas šumni

zubri poprosili,

može by zme pižama

i dolu spustili.

Lavka nevytrimala

Pid stodvacet- kilovom

lavka ša zlamala,

i ked novy dočky

na sebe dostala.

Iši kabativ na sobi

kolo visem mala,

nečudo, že lavka

jej neutrimala.

I ked tiko sukeň

už moda nepoznala,

ona stary zvyky

do teper trimala.

Tak jak na padaku

do vody padala,

pid kabaty vzduchu

barz veľo nabrala.

Tak jak kopa šina

po vodi plavala,

sukňa jedna za druhom

vodu naberala.

Voda byla hluboka

plavati neznala,

jak ked ša loď topit

o pomič volala.

Po vyše hasiči

cvičiňa svoje mali,

totu kopu šina

na vodi zbadali.

Ale tota kopa šina

pomič potrebuje!

veliteľ hasičiv

zachranu rychtuje.

Babu toty kabaty

už na dno ťahali,

pokaľ jej vyťahli

ša namordovali.

Veliteľ, povidat:

Babo! vy rozum mate?

čom v liti kabativ

tiko oblikate?

Hrmilo, bliskalo

Hrmilo, bliskalo
vitrisko zavyjalo,

zo stromiv konara

jak švabliky lamalo.

Jak keby ša zbišnilo

tak jak z vidra ľalo,

i mača pid postiľ

male ša vypchalo.
Pes v budi zavyjal

strichu mu zobralo,

i hradom zamituvati

pomaly začalo.

Naša baba jak hrmilo

peruniv ša bojala,

holova pid perinom

lem ric ukazala.

Dido na ňu kričit:

vyjď cila pid perinu,

žeby ti neodstrilil

totu dzadovinu.

Zapaľ staryj hromičku

je v komori na rami,

može by striľati

peruni perestali.

Žebys i dvi hromičky

naraz zapalila,

i tak tota burka

by nepovolila.

Zapaľ šytky što mame

može perestane,

iši daky koruny

na novy švičky mame.

To zbitočni stara

i tak nepomahajut,

bo veľo streliva

tam v zasobi majut.

To tak jak na vojňi

što je planovane,

do naboja musiť

byti vystriľane.

Krasna ja

Krasna ja jak ruža

chlopci povidajut,

ale totu najkrajšu

može nepoznajut.

Keby prišla druha

krasniša by byla,

mene by na druhu

koľaj odsunula.

Na suťaž najkrajšych

jem ša prihlasila,

cila švitova elita

na suťaži byla.

Šytkoj rasy divčata

tam ša poschodžali,

ale mi najvece

holosiv davali.

Že pravdu chlopci mali

potim jem uznala,

ked na holovi krasy

korunku jem mala.

Ale jem vo vzduchu

z toho nelitala,

zemli našoj pevni

se jem ša trimala.

Odrazu na šviti

meno jem ziskala,

nejedna mužska holova

zamnom ša obertala.

Jak mucha na mucholapku

jem nenaletila,

što mi šytko sľubovali

tym jem nevirila.

Jeden ša mi pačil

i ja ša mu pačila,

ale vin ša hanbil

i ja ša hanbila.

Ale raz jem ľude

odvahu nabrala,

ne vin, ale ja jomu

lasku  vyznavala.

Tota virna laska

dovho nam trimala,

i potim ked jem ša

tak šťastni vydala.

Čerešni prodavala

Za dešať centiv kilo

na jarmaku prodavala,

eurokalkulačku

pri sobi nemala.

Ľude jak do mirovaňa

v zastupi stojali,

čerešni jak mid

tak ša rozprodali.

Tot meter što mala

razdva rozprodala,

koli priveze druhy

na muža čekala.

Vlastnym očam neviril

že tak rozprodala,

dvacet centiv kus dale

kilo prodavala.

Za tiko jes ženo

kilo prodavala?

dešať centiv mužu

malo jem pitala?

Ale tam kus dale

za dvacet prodavali,

ani kilo mužu

čerešen neprodali.

Ženo moja ženo

šak jes prerobila,

dešat centiv na kili

ženo jes stratila.

Proti rakoviňi jak lik

čerešňi prodavame,

na tych istych čerešňach

bylo napisane.

Za kilo jedno euro

i zľavu davame,

lem kupujte ľude!

bo už malo mame.

Vidiš, ženo moja?

Tak ša obchod robit,

lem dobryj obchodnik

nikda neprerobit.

Mobilnyj telefon

Už sonce zapadat

temna nička ide,

ci tot mi parobok

hneskaj večur pride?

Bez ňoho dva večery

dovhy jem sidila,

može, že ho druha

ku mi nepustila.

Iši hneskaj večur

ho budu čekala,

budu tak jak vin

druhoho hledala.

Škoda by ho bylo

bo radi ša mame,

bym mu zavolala

telefon nemame.

Ale večur prišol

milyj što ša stalo?

na auti koleso

ša mi odlamalo.

Že zatelefonuju

no telefon nemate,

čom už sobi ho

zavesti nedate?

Ani za švit Božyj

mama by nedovolila,

žeby tota budka

každyj deň zvonila.

Mobilny telefony

do mody prichodžajut,

maly što do kišeni

šturiti ša dajut.

Ja už ho mam doma

kupľu ho i tobi,

budeš ho nosila

v kabelci pri sobi.

Lem odkaľ zachočeš

budeš mi volala,

jaka to vyhoda

budeš mila znala.

Vyznaňa lisnika

Lisu jem ša upisal

lis je laska moja,

ked v nim nejem deň

bolit ňa holova.

Jak jem začal choditi

do lisa ňa brali,

na ramenu pušku

dvojdupľovku mali.

Horačini virna

cila rodina zostala,

z ruk vicovych do mojich

dupľovka ša dostala.

Bo mij otec školu

lisnicku nemali,

mene zapisati

do toj školy dali.

Hajenka pid lisom

lem naše meno mala,

žadna druha rodina

iši tam nebyvala.

Jak jem ša oženil

i žena rada lis mala,

se ked mala voľno

zomnom tam kračala.

Sered lisa svoju

už čistinku mala,

jak ša pasut serny

rada pozerala.

Raz zme tak na pňaku

oboje sidili,

dva prekrasny jeleňi

na ňu vychodili.

Kus ša budut pasti

mena svoji majut,

Ferko ai Perko

na serny čekajut.

Šytko što tu žyje

mena svoji majut,

i mene po holovi

už dobri poznajut.

Posmoť! Helena, Taňa, Eva

na čistinu prichodžajut,

jeleňi od zemli

holovy znimajut.

Jeleňi lem dva

žena mi povila,

tota treťa mužu

što bude robila?

Posmoť zaostavat

do zadu ša obzerat,

ci neide jej

zato tak pozerat.

Vidiš toty parohy?

Už sama nebude,

veselo na čistini

až do noči bude.

Tot jak ša zove

što čekat na ňoho?

Zlamajko, bo mat z paroha

kuščik odlamanoho.

Stara gumaka

Roztorhana gumaka

pid plotom ležala,

stara mačka rada

se ša z ňom pohrala.

I mačata maly

radi ša z ňom hrali,

po dvori jak hračku

radi ju ťahali.

Stara mačka gumaku

nazad pid plit dala,

myšača rodina

noclahareň tam mala.

Rybari na ryby

svoji sa ky majut,

ale do gumakiv

ryby neimajut.

I ona gumaky

tak jak sak tam mala,

už nejednu myšu

soj tam poimala.

Ale myšy nato prišli

veľo ich propalo,

dašto vydumati by

na mačku trebalo.

Po cili gumaci

diry zvyjhryzali,

tak jak prez oblaky

myšy soj vtikali.

A bylo po lovi!

Mačka nadavala,

daku cilu gumaku

po dvori hledala.

A tak myšy sobi

v gumaci byvali,

zo stoj staroj mačky

šytky ša šmijali.

Na gazdivskim dvori

Na gazdivskim dvori

barz veselo bylo,

šelejakych druhiv

veľo tam chodilo.

Sered dvora hnojisko

kurky rozhrabali,

popid plit soj svini

jak z pluhom orali.

Psy po dvori jak na lovi

husky, kačky nahaňali,

kohuti na ploti

veselo špivali.

Sered dvora stara

koza soj ležala,

zo sersti capovi

blychy vyberala.

Šelijake naraďa

po dvori rozmetane,

hrabli gazda sprjače

lem ked na nich stane.

Teper toty dvory

inšak vypadajut,

kviťa, anglicky travniky

ľude na nich majut.

Už ša negazduje

jak ša gazdovalo,

šopy, kuci, stajni

už ša rozvaľalo.

Iši daku hydinu

v kurniku trimajut,

ale vstup do dvora

zakazanyj majut.

Na pastvi

Taka dovho luka

na ňi smačna trava,

kobylka zo sobom

male hača brala.

Totu najlipšu travu

sobi vyberala,

i male hačatko

pasti zaučala.

Malomu hačatku

trava nesmakovala,

radšej soj maminu

cicku vyhledala.

Napilo ša moločka

po luci skakalo,

povidat: Jak dobri

na ti luci mamo.

Škoda, že ti travička

neposmakovala,

ale jak vyrosneš

budeš ju hledala.

Kobylka ša napasla

pomaly prežuvala,

ked pid lukom spolu

z nim odpočivala.

Ptašky im na buku

veselo špivali,

nečudo že tam

spolu zadrimali.

Hačatku byla zima

z drimot ša prebralo,

poďme mamo domu

ticho povidalo.

Oboje spokijny

domu ša vertali,

do stajňi teplenkoj

de spolu byvali.

Verchovina moja

Špivat sobi gazda

„Verchovina“ moja,

de ša vytratila

tota slava Tvoja.

Tak ša v seli družstvo

naše nazyvalo,

kolo tristo ľudi

na nim pracovalo.

Hospodarskyj dvir

jak fabrika mala,

najmoderniša technika

u nas prednosť mala.

Šim silažnyh vež

jak rozkladni stojali,

do mechanizovanych

senikiv šino zme davali.

Ľude zo štiroch sel

robotu tu mali,

dojičky, traktoristy

dobri zarabľali.

Z moloka kvalitne

„Maconi“ zme robili,

ľude v nemocnici ho

na zdravičko pili.

Keby ste ša na dvir

teper posmotrili,

vlastnym očam svojim

by ste nevirili.

Što nebylo zabetonovane

šytko rozobrali,

i toty modry vežy

už do šrotu dali.

Z modernych kraviniv

ruiny zostali,

ked toto vidite

oči by plakali.

Keby toty, što pomerli

z hrobiv postavali,

dnešni politici

by neďakovali.

Lavorova palinka

Palili ľude samohonku

„Lavorovica“ ju volali,

jak profesionali

paliti jej znali.

Jednoduche zarjadžiňa

ľude vydumali,

kapka ku kapočki

do lavora padali.

Zo šytkoho što ša dalo

paliti ju znali,

žeby byla dobra

často koštovali.

Ale toty amateri

ked často popivali,

už slabše vidili

nedosluchovali.

Na svaľbi, na krestinach

veľo ša jej pilo,

za rjadnu palinku

vece ša platilo.

Ale tota domašňa

veľo strachu stojala,

bezpečnosť paliciv

jak zajac nahaňali.

I ked dobri šytko kryli

se ju vyňuchali,

dobryj nis na samohonku

bezpečati mali.

Na modernych pripravkoch

i teper ša varit,

jedny lipše, druhy slabše

ne se ša vydarit.

Ale policajti

už ich neimajut,

dakotry už nato

povoliňa majut.
Didova vojenčina

Pered pjadešatrokami

dido ku hranici rukovali,

radi svoji zažytky

z vojny spominali.

Todi želizna opona

iši fungovala,

zato tak hranica

prišni ša vartovala.

Až do mista Cheb

dido narukovali,

z toho Cheba domu

barz daleko mali.

Didovy kvality

sudruhove vidili,

do školy piddostojnikiv

dida prevelili.

Dido nam povidali

jak ich prohaňali,

ale stravu tam

na jednotku mali.

Školu dokončili

i hodnosť im dali,

na zelenych vyložkach

po dvi rizanky mali.

Vlasne svoje družstvo

potim dido mali,

no ne take što gazdove

za nim gazdovali.

Skoro každu nič

dakyj poplach mali,

raz im zaškodnici

raz serny chtikali.

Ale neperejdut!

Take heslo mali,

ale se perešli jak

dido vartovali.

Jednoho diverzanta

raz zo šťasťom poimali,

ked kolo hranici

hriby soj zberali.

Na četara dida

takoj povyšili,

„ Vzornyj pohraničar“

odznak udilili.

V murovaňi pivnici

V murovaňi pivnici

nepjut vino zbojnici,

za svoji koruny

pjut tu družstevnici.

Zbojnici tam pili

za grošy nakradeny,

ale družstevnici

za jednotky zarobeny.

Pravda, že zbojnici

vece toho vypili,

iši sudky do lisa

na plečach nosili.

Družstevnici se vece

v pivnici soj dali,

potim ich jak sudky

na vzduch vynašali.

Ale take vinko

jak sudruhove pili,

do takoj pivnici

už ich nepustili.

Toto lem zbojnici

sobi dovolili,

z pivnici iši terezbych

paniv vyšmarili.

Zato tota špivanka

často ša špivala,

kuščik prerobena

do hneskaj zostala.

Teper už na vino

i bezdomovci majut,

bo i oni eura

daky dostavajut.

Hneskaj u nas vodu

nichto už nepije,

jedine mineralku

abo vino ša pije.

Anakonda
V prališi belošku

hada uvidila,

taku krasnu holovu

iši nevidila.

Prišla po holovi

skoro pokamenili,

totu krasnu ženu už

v jej tili vidili.

Pomaly kolo ženy

do kruhu ša stačala,

na stromi nebezpečenstvo

velike zbadala.

Leopard na stromi

na skok pripravenyj,

ale na Anakondu

nabyl pripravenyj.

Upustil od utoku

i žena vidila,

Anakonda ženi

žyvot zachranila.

Takyj zazrak domordci

iši nevidili,

ku Anakondi i ku ženi

nešmilo ša blyžyli.

Žena vyšla z kruhu

Anakondi ďakovala.

Dajte ša ji naisti

ľudom povidala.

Take chvore pacatko

Anakondi davali,

od todi Anakondu

jak talizman mali.

Taku krasnu Anakondu

iši nevidili,

chlopi od radosti ju

na rukach nosili.

Pri vchodi do osady

svij pribitok mala,

stravu pravidelnu

dobru dostavala.

Osadu domordciv

deň a nič stražyla,

žadna šelma do osady

ša neodvažyla.

Pijaka žalovala

V misti nemenovanim

pijaka žalovala,

že ji dal taku facku

až zuby zberala.

Ato lem tak bez dovodu

ste facku dostali,

že po chodniku vlastny

zuby ste zberali?

To bylo tak: Pan sudca

do obchodu jem ša ponahľala,

a tota matoha

drahu mi zastala.

Neznam, što zňa chotil

o pomič jem volala,

znate, že i do šelijakych

jem mu vynadala.

Pravdu  povidat pani?

Obžalovanoho ša žviduje,

nelem mene ale i druhych

rada tak menuje.

Až haňba povisti

jak mi nadavala,

pered ľudmi na ulici,

a haňby nemala.

Ale ked do ožraniv

i (tych) mi nadavala,

to už moja natura

pan sudca nevytrimala.

Je pravda, že poza ucha

jednu vyfasovala,

že mam ťažku ruku

dobri ona znala.

Ale po chodniku

zuby nezberala,

umela proteza ša

na chodniku zlamala.

Za vybiťa protezy

pokutu dostanete,

do opravy na zubne

sami odnesete.

Za uražku i paňi

pokutu dostala,

bo ona v tim misti

davno byla znama.

Beznoha ťava

Do nohy, molodu ťavu

na pušti zranili,

dobra ťava byla

jej nezastrilili.

Nohu pid kolinom

ji amputovali,

zrobiti protezu

na miru ji dali.

Lem zasluhom emira

žyvot soj zachranila,

bo najlipša ťava

emirova byla.

V prepichovi stajňi

v emirati byvala,

tak jak služobnictvo

stravu dostala.

Bez ťav by na pušti

žyti nedokazali,

zato ich koraby

ne pušti nazyvali.

Tota ťava v emirati

školu založyla,

jak služyti panom

ťavy tam učila.

Krasnu novu školu

do daru dostala,

o rik profesorskyj

titul už dostala.

Tota škola meno

v šviti soj ziskala,

vysokom školom ťav

na šviti ša stala.

Radše jak planoho človeka

dobroho koňa mame,

zato ša tak z laskom

o ňoho starame.

Služyt virni každomu

nichto nenadavat,

bo človek jak kiň

tak ťažko neťahat.

Neposlušny vorobli

V jedni rinvi vorobľi

jak ľude ša hadali,

v rinvi zmerznutoho

veľo šnihu mali.

Že ho majut vymetati

staroho nesluchali,

radše popid strichu

na kolinach kračali.

Dvoch kocuriv raz

nad rinvom vidili,

od strachu jak keby

v rinvi onimili.

Povidat im jeden:

staroho nesluchate,

ani uctu jak zaslužyt

čom mu nedavate?

Tot šnih nevymečete

ale vydzobete!

Što ša z vami stane

potim ša doznate.

A tak vorobľi po maly

šnih sobi zobkali,

dakotry i zobak

sobi dolamali.

Iši jazykami

rinvu vylizali,

taku jak vynovenu

kocurim ukazali.

Silnišyj mat slovo

i vorobľi uznali,

šnihu na kolinach by

do teper kračali.

Zdravyj obid

Žena krasnu hovedzinku

v Svidniku kupila,

pečeň, dvi špikovy kosti

k tomu pribalila.

Povidat mi žena:

Što z toho zrobime?

Konečňi zdravyj obid

ženo pripravime.

Ty zamis na knedli

ja nakopam chriňu,

urobime sobi

kraľovsku hostynu.

Chriň už byl netertyj

česnok, cubuľa olupena,

na knedličky pečuňka

byla pripravena.

Česnok i cibuľa

po kuchni voňala,

mačka ša pid stolom

už oblizovala.

Jaka polivka bude

to žena už znala,

knedličkova polivka

ditom smakovala.

Ženo totu hovedzinu

v polivci uvarime,

chrenovu omačku

ku tomu zrobime.

Knedli žovty jak špongija

žena narizala,

chto na tiko mal chuť

každomu davala.

Z dobroho obidu

lem kosti zostali,

kotry zme psikovi

jak pochuťku dali.

Šalat, rizky smaženy

ša nam perejili,

na zdravu vyžyvu

už zme pristupili.

Pomsta je solodka

Jedna divka paribka

jak kocura oklamala,

dojidnala rande

a ho nečekala.

Jak ša ji pomstiti

dovho nerozdumoval,

takyj trik jak ona

na ňi zopakoval.

Doznal ša z kym chodit

pomsta bude solodka,

nebudeš klamala

už mila Dorotka.

Mali podobnyj holos

šytko nahravalo,

jak vin nebyl doma

šytko ša to stalo.

Volam z Bardijova

večur budu doma,

čekaj ňa na mosti

frajiročko moja.

Žebys ňa po šesti

na mosti čekala,

žebys žadnu robotu

soj neplanovala.

Už pered hodinom šestom

po mosti chodila,

davno bylo po semi

joho nevidila.

Potim nenahodou

i vin prez mist išol,

na koho tu čekaš?

Ku ňi bliže prišol.

Nepride na koho čekaš!

Ja ti telefonoval,

teper tvoji nervy

ja kus vyproboval.

Nepovila ani slovo

jak kanfor ša vytratila,

pro ňu nesolodka

tota pomsta byla.

Kriza postupuje

Každyj deň čitame

že kriza postupuje,

každyj štat jak znat

proti nej bojuje.

Sut i taky štaty

što krizu nepoznajut,

i ked cilošvitovom

politici ju volajut.

Što to kriza Švajčari

de teper nepoznajut,

oni pro svojich ľudi

dos roboty majut.

Zato za hranicami

robotu nehledajut,

k spokojnosti doma

šytky zarabľajut.

Tak jak ich hodinky

šytko tam funguje,

ani vojna žadna

ich nepostihuje.

Neutralnyj štat

armadu nemajut,

na armadu vydavky

tam taky nemajut.

Lem vo Vatikani

elitny gardy majut,

kotry ša v tim štati

o porjadok starajut.

Tam na každim kroku

čistota, porjadok,

ne tak jak po druhych

bordel, neporjadok.

Tam rozumny politici

doveru ľudi majut,

zato hospodarsku

krizu nepoznajut.

Tam sobi už ľude

jak v komunizmi žyjut,

toto zlate Švajčarsko

sobi zveľadujut.

V duhych o blahobit

tak ša nestarajut,

hlavna vec, že oni

krizu nepoznajut.

Bohaty krestiny

Na krestinach byla

no ne na chocjakych,

ne u tych chudobnych

ale u bohatych.

Jak kameramanku jej

na krestiny pozvali,

žeby každu podrobnosť

sfilmovanu mali.

Dobri, že ša pid jidlami

stoly nepolamali,

ani značkovy napoji

tam nechybovali.

Pribory, taniry, pohary

miliony stojali,

bo perša ditina

eura nežalovali.

Kuchari, obsluha

šytko profesionali,

kotry už dajaku praks

z takych oslav mali.

Kresňatu do perinky

vkladny knižky davali,

a ne malu sumu

na nich pripisovali.

Jak dvanacet apoštoliv

tiko kresnych mali,

taky krestiny eura

dajaky stojali.

Tota mala ditina ša

jak milionarka narodila,

no povičte, jak vyrosne

bude ona robila?

No chudobny diti

chudobny krestiny majut,

oni take šťasťa

v žyvoti nemajut.

Skupa i hlupa

Skupa, hlupa žena

na šytkim šporovala,

piňazi v zaholovku

na kotrim se spala.

Každe euro v rukach

dvaraz obertala,

ked soj dakyj tovar

v obchodi vybrala.

Muž, diti Boh jak znat

vyoblikany nechodili,

pokaľ ša nepoderli

v tych istych chodili.

Druhym ľudom skupaňa

šytko zavidila,

ked na druhim kvalitne

dašto uvidila.

I jabka v zahorodi

sušidom zavidila,

jedno keby mohla

ta by dvaraz žila.

Paru jablok pro ptachy

sušida zochabila,

zavistlivo na nich

skupaňa smotrila.

Až nad ich dryvarňu

konara vyčinalo,

zos drabiny vytorhnuti

jabka by ša dalo.

Ani porjadni jabko

v rukach netrimala,

perehnyta drabina

ša pid ňom zlamala.

Otras mozgu! noha, ruka

na dvaraz zlamana,

lem sanitku takoj

sušida volala.

Veľo za ličiňa

barz korun vydala,

skoro dva mišaci

v špytali ležala.
Tyž turisti
V Slovenskom raju troch

policajte pojimali,

jak smereky kolo vody

soj pidrizovali.

To neperšyj pripad

ked ich poimali,

Romove povisti

raz sobi nedali.

Žvidujut ša Romiv:

što to tu robite?

Robime mist prez vodu

što to nevidite?

Včera burka byla

tot mostik zobrala,

turisticka steška

byla zahatana.

Perejti na druhu stranu

turisti neznali,

zato zme mist postaviti

trome ša vybrali.

Ale staryj mostik

burka nezobrala,

jak ša kopa dereva

do osady dostala?

Toty dereva voda

na bereh zvymitovala,

takš akopa dereva

ku osadi dostala.

Haňba neporjadok

kolo osady trimati,

mušili zme dereva

zadarmo sprjatati.

No a ked pereschlo

šytko zme spalili,

a tak vlastny zasoby

zme soj ušetrili.

A chto vam dal prikaz

žeby ste mist postavili?

Spravca otim neznat

zme ša ho prosili.

Tato ne pan spravca.

Turisti nas prosili,

i do kišeňi eura nam

dajaky šturili.
Ale toty eura Dežovi

z kišeňi vypali,

darmo zme po vodi

eurička zberali.

Hledal ale našol

Puščal ša do liva

puščal ša do prava,

furt neznal de bude

tota joho prava.

Takyj preberčivyj

ženy soj vyberal,

šytko što malo sukňi

rad ša poobzeral.

Nebyl žaden krasavec

ale milionar,

v kulturi podnikal

dostaval honorar.

I ked nebyl krasavec

ženy ho vyhledavali,

večur dobroj lasky

zaručenyj mali.

Ale raz tota neprava

milionara dostala,

z učtu miliony

neznat jak vybrala.

Ani neznat jak

k učtom ša dostala,

zmizla jak keby zemľa

ša pidňom propala.

Ale toty miliony

skoro ša vetrali,

za programy honorary

vysoky davali.

Dal ša na serednu drahu.

Vir ale preveruj,

ked ženu nepoznaš

ta ji nedoveruj.

Dobri ša oženil

našol totu pravu,

kotru sobi privil

z laskom ku oltaru.

Staryj paribčisko

Muž v najlipšycg rokoch

ani ona nestara,

rada po večerach

ša z nim stritavala.
Vin slobodnyj parobok

ona rozvedena,

ale diti nemali

bo ona nechcela.

Každomu povidala

že dos jednoho mala,

že ša nebude

vece vydavala.

Šytky tak povidajut

ked ša rozvodžajut,

no, že muž chybuje

ša nepriznavajut.

Že chyba joho byla

zato ša rozveli,

zato na šviti potomka

ani nepriveli.

Čom jes ša neoženil

ša ho žviduvala?

Može ša ti ženiti

zakazala mama?

Mama mi nezakazala

ženy ňa nezaujimali,

ked jem vidil jak muživ

často podvadžali.

Moho najlipšoho kamarata

tyž tak podvodžala,

neraz ani nedvaraz

i mi ša nukala.

Od todi na ženy

ani zme nepozerali,

stary paribci zme

do teper ostali.

Ale ty neznam čom

tak ňa priťahuješ,

dumaš to doopravdy

abo špekuluješ?

Povim ti prosto z mosta

ja mam muživ rada,

keby ne ty ta druhoho

by jem soj hledala.

Za ženu ťa nevozmu

i kebys chotila,

poza moji oči bys

druhoho ľubila.

Rad ša z tobom stričam

se ša pomilujeme,

ale v jedni domacnosti

žyti nebudeme.

Takoho ja muža

od davna hledala,

že mi tak odpoviš

anim nečekala.
Liška kolo vody

Ku vodi soj vyšla

liška prefikana,

sonce prihrivalo

ša pozoblikala.

Vovka kuma vidila

jak z daleka ide,

znala, že rybačka

dobra hneskaj bude.

Šturila chvist midži nohy

od bolesti ša zvyjala,

lem zato, bo v chladnički

ryby už nemala.

Što to kumuš mila

što to ša ti stalo?

Može ti serdečko

biti perestalo?

Žebys infarkt nedostala

zavolam dochtora,

nevolaj kumičku

ja už nejem chvora.

Vybrala jem ša na ryby

jem ša pozoblikala,

a midži tym jak vidiš

zachvat jem dostala.

Posmoť, jaky krasny ryby

po vodi plavajut,

dajte nas na pekač

sami ša nukajut.

Lem ša opaľuj kumičko

čom bys ša mačala,

žebys druhyj zachvat

iši nedostala.

Naimam toty najvekšy

odnesu až do domu,

čom bym tak nezrobil

pro kumičku svoju.

Dobri, že mam kuma

takoho hlupoho,

ked odnašal ryby

šmijala ša z ňoho.

Ale lem tak v duchu

navonok ďakovala,

dobrom palinkom kuma

doma častovala.
Navšteva

Na navštevu znamych

varz radi čekame,

zvalšť todi ked znima

malo ša stričame.

Abo kamarat, kamaratka

že ste ša roky nevidili,

koho taky navštevy

by nepotišyli.

Pro takych hosti se

dveri otvoreny,

i likerniky se

dobri zasobeny.

Bodaj by navštevy

lem dobry chodili,

žeby nam se spravy

dobry prinosili.

Každyj deň navštevy

ľude daky majut,

no ne šytky spravy

dobry prinašajut.

Taky navštevy doma

barz radi nemame,

že ide eura požyčati

do peredu zname.

Abo ked ide ekzekutor

dašto vymahati,

ale haňba pred nim

dveri zamykati.

Bodaj by navštevy

lem dobry chodili,

žeby jak brat z bratom

zme soj hovorili.

Ostry streľby

Policajti z pištoli

ostry streľby mali,

pištoli na streľby

soj pripravovali.

Jak kovboji rychlosť

soj nacvičovali,

žeby na tych streľbach

v haňbi nezostali.

Rano šytko pripravene

terči postavili,

na ucha ochranu

sobi založyli.

Veliteľ dal povel

streľba ša začala,

stražmajstrovi Uhlikovi
vyťahnuti ša nedala.

Sekundovym lepidlom

puzdo zalipili,

jak ša chudak trapit

na ňoho smotrili.

Pan stražmajster Uhlik

čom už nestriľate,

može pištoľ v puzdri

privarenyj mate?

Neznam pan kapitan

neznam što ša stalo,

lechko ša mi včera

zos puzdra ťahalo.

Z kapitanom dvome

vyťahnuti nevladali,

i tak pištoľ z puzdra

vonku nedostali.

Puzdro po falatku

nožom obrizovali,

že je prilipena

až potim zbadali.

Policajti dovho

z Uhlika ša šmijali,

ale chto to spravil

ša mu nepriznali.

Už dotancovala

Slavna tanečnica

už dotancovala,

pri jednim vystupiňu

važnyj uraz mala.

Byla iši moloda

nohy poistiti dala,

dos veliku sumu

mišačni splačala.

Od jednoj špivačky

sobi vzor zobrala,

što poistiti holos

na miliony dala.

Muž jej raz v noči dusil

už holos stračala,

od poistovňi vysoke

odškodne dostala.

Akurat rik zbihnul

ked ša poistila,

do vybavovačky

takoj ša pustila.

Likvidatori nehlupy

šytko prešetrovali,

i zdravotnu kartu

sobi vyžadali.

Teper positovňa Amsliko

jak ja tancovala,

jak nevyplatili

dovody hledala.

Či uraz pri tanci

dovho prešetrovali,

ale žaden podvod

ji nedokazali.

A tak radi neradi

eura mišačňi posylali,

že ci netancuju

ročni overovali.

Zadarmo od nikoho

nič nedostanete,

bo ked dokažut podvod

trestu neujdete.

Policajnyj pes

Stritili ša policajti

dovho ša nevidili,

do policajnoj školy pro psiv

jednoho odvelili.

No netak jak psa

tam de psiv cvičili,

žeby z ňoho psovoda

dobroho zrobili.

Začal povidati

jakych psiv tam majut,

tych najlipšych zo Sibiru

odolnych davajut.

Šelijaky rasy

u ti školi mame,

každy piati tam

jednoho psa mame.

Na drogy i na neveru

mi psa pridelili,

nejednu hodinu sme

v tredi presidili.

Drogu kotru hledam

lem pokyvat uchom,

i neveru odhalit

svojim dobrym ňuchom.

Politici o joho kvalitach

skoro ša doznali,

už ne jeden pripad

zme vyšetrovali.

Takoho psa na neveru

i my by potrebovali,

na veliteľa zme ša

veľo raz sťažovali.

Chodit nam za ženami

dokazy nemame,

lem ša vernij skoro

už na ťa čekame.

Žeby ša vzdal funkciji

povičte mu do peredu,

bo ja už zo psom

nastupľu v seredu.

Slabyj vitrik

Vitrik iši molodenkyj

hral ša zos kvitkami,

jak dakoho kraľa

radi joho mali.

Ked im hlaskal listočky

radosť z toho mali,

neraz ani nedvaraz

na schovanky ša hrali.

Kvitky poza stromy

radi ša schovali,

ked slabenko zadul

že ich našol znali.

Jak už vitor budeš

už na nas zabudeš?

už ša hrati z nami

jak vitrik nebudeš?

Silno budu dul

ked už vitrom budu,

ale na vas krasny

kvitky nezabudu.

Ked budu vitryskom

pozir budu daval,

žebym vašy listočky

krechky nepolamal.

Budu vaľal stromy,

budu morja naduval,

pri zlosti nikoho

nebudu sanoval.

No nad vami ochrannu

ruku budu trimal,

i ked v zlosti z domiv

strichy budu znimal.

Bida bude tomu

chto by vas poškodil,

ten pri moji zlosti

plano by pochodil.

Zato i vy mene

jak maloho spominajte,

ked ja budu dul

se mi zamachajte.

Stritnuťa kumiv

Zyšli ša kumove

dovho ša nevidili,

jeden ša odsťahoval

malo do ša chodili.

Povidaj, što nove

na tim vašim seli,

žyto i pšenicu

už ste pokosili.

Znaš jak to na seli

družstvo ša rozpalo,

zlodiji pokrali

šytko što ša dalo.

Už lem holy mury

na družstvi zostali,

ani jeden kabel

v stinoch nenechali.

Jak po zemlitrasini

družstvo už ostalo,

korovy, teľata

už ša rozprodalo.

Toty što prodavali

rjadni ša nabalili,

jak patkaňi ked loď ša topit

družstvo opustili.

Traktory nepojazdny

na sučastky rozobrali,

toty što už v seli

dakyj traktor mali.

A Vy jak tam kume

z kumom nažyvate?

čul jem, že moderne

nove auto mate.

Dobri, ste čuli kume

v loti zme vyhrali,

tamte stare auto

už zošrotovali.

Diti na porjadku

robotu hledajut,

bo v našim okreši

nijaku nemajut.

Syn pide do Kanady

divka do Ameriky,

može pošľut ku dochodku

daky dolariky.

Ani v misti kume

plano ša nežyje,

ale za doroho

šytko ša kupuje.

Tverdyj rizok

Rizok vypraženyj žena

zeleninom obložyla,

pered muža na stil

v nediľu položyla.

Dobru chuť jak ša patrit

mužovi zaželala,

žeby nejil z rukami

i pribor mu dala.

Uterku pid borodu

za soročku zachpala,

se na muža jak jil

rada pozerala.

Iši počekaj mužu!

Prinesu ti vino,

barz bylo cholodne

može ša zahrilo.

Pchat vylku do rizka
takoj ša ohnula,

jakyj rizok ženo

jes mi pripravila?

Toto meso što v pacu

bylo naložene,

na polici v komori

bylo položene.

Ta ty rjadne meso

v komori zochabila,

a rizok zos talpy

jes mi obalila.

V ponediľok chcel jem

topanky pidbivati,

zato jem dal talpy

kuščik namačati.

A ty sobi ženo

horci pomylila,

toto dobre mseo

jes tam zochabila.

Tot rizok oškrebam

talpy použyju,

ale na naše zdravičko

vinko soj vypiju.

Minitelevizor

Mami na narodeniny divka

televizor darovala,

pozerati na velikim

nikda ji nedala.

Prepinala kanaly

divka ša zlostila,

žaden film do kince

nikda nevidila.

Jak mat zapinati

mamu poučila,

mama na televizori

cilyj deň smotrila.

Ani v noči televizoru

už pokij nedala,

pid perinom neraz

do rana pozerala.

Jak vyšli baterky

divka kupuvala,

skoro každyj deň

novy zakladala.

Ale otec ša hnival

spati mu nedala,

povil, žeby baterky

jem nezakladala.

Raz žena pid perinom

televizor zapinala,

no ale baterky

žadny v nim nemala.

Ani obrazovka

ji nezašvitila,

mužu televizor

už jem pokazila.

Ženo moja ženo

už jes ju spalila,

tota obrazovka

už ti doslužyla.

Od teper lem prez deň

bude fungovala,

žeby obrazovka

kus odpočivala.

A tak jem spokijnyj

prez deň pozerala,

no v noči jak chutok

kolo mene spala.
Mringotka

Po niže sela vodare

maringotku zochabili,

jak regulaciji potoka

prez selo robili.

Maringotka nova

pomaly chatrala,

ani firma neznala

že ji tam zostala.

V seli Romi veľo

maringotku obzerali,

jak toty posteli

nevyužyju ostali.

Laska na kolesach

maringotku nazvali,

ale veľo molodych

poradovnik mali.

Do vody paribci

maringotku zachpali,

pravi ked Romove

ša v ňi milovali.

Voda velika tekla

maringotku odnašala,

tak jak stara archa

po vodi plavala.

Ked ša spamjatali

lem vodu vidili,

no voda klesala

ša nepotopili.

Z vody maringotku

na bereh ťahali,

pak pri maringotci

i v noči straž trimali.

Tovarňa na Romiv

po rusky napisali,

no ale Romove

po rusky neznali.

A tak obyvateľstvo

v tim seli stupalo,

takych tovarničok

by vece trebalo.

Odvolanyj riaditeľ

Dovhy roky v jednim

podniku kraľoval,

že je najmudrišyj

dale neštudoval.

Jak kadrovu rezervu

dovho ho trimali,

riaditeľom až po VUML-i

ho vymenovali.

Trojročna politicka škola

što kadry pripravovala,

a tych najmudrišych

na vysoku dala.

Toto što ša naučil

roky mu stačilo,

riaditelske kreslo

ša mu zapačilo.
Jak figurky ostatňi

kolo ňoho skakali,

dobri, že mu pjaty

tam neolizovali.

Ale nežna revolucija

mu štat urobila,

nova generacija

znim nesuhlasila.

A tak miloho riaditeľa

z funkciji odvolali,

molodoho inžinira

zos praksom tm dali.

Inžinir funkciju

vratnika mu nukal,

dobri, že od zlosti

tam ša nepopukal.

Ja! Funkciju vratnika?

što sobi dumate!

Jakyj ja byl kader

molody neznate!

A tak toho „vumlistu“

do dochodku poslali,

no nebyl z tych prešych

koho odvolali.

Zlatyj perstiň

Stratila jem na zabavi

pesrtin darovanyj,

diamantami perstiň

šumni vykladanyj.

Pri poslednim tanci

na ruci jem ho mala,

jak jem prišla domu

už jem ho nemala.

I rano upratovačky

jem ša žviduvala,

i keby ho našla

by ša nepriznala.

Na druhi zabavi jem

perstiň objavila,

tot mij druha divka

na ruci nosila.

Nepovila jem nič

Policiji jem hlasila,

de jem tot stratenyj

perstiň uvidila.

Policija divku

do parady žala,

odkaľ mat tot perstiň

žeby povidala.

A što Vam do toho?!

Tak odpovidala,

od svojoho frajira

jem perstiň dostala.

Ked prišli za frajirom

firmu už poznali,

neraz ho pro kradež

už vyšetrovali.
Požyč mi frajirku

Nepožyčal bys mi
na tyždeň frajirku?

oslovil znamoho

zyšli ša na rinku.

Tota moja na tyždeň

ku teti odcestovala,

tyždeň pro ňa dovhyj

bude chybovala.

Pozerat na ňoho

što mu preskočilo?

Pred tyžňom normalni

ša z nim hovorilo.

Što tobi cestari

rozum prevalcovali?

frajirky ša nikomu

nikda nepožyčali.

Žena neje vec

žeby ša požyčala,

cila obec do oči

by ša mi šmijala.

Od četvertoho už požyčam

ša z ňa vyšmijali,

tak jak povil ty

i oni tak povidali.

Budu mušil bez ňoj

tyždeň vytrimati,

neoplatiti ša na tyždeň

už druhu hledati.

No vidiš, že ša ti

rozjasnilo v holovi,

inšak bym ťa poslal

ku psichiatrovi.

Ale ty normalnyj

neznam što ša stalo,

ja dumal, že rozum

ti prevalcovalo.

Radio Jerevan

odpovedá:

„Aký je rozdiel medzi demokraciou

a socialistickou demokraciou?“

„Taký istý ako medzi kreslom

a elektrickým kreslom.“

Čo mám robiť, keď dostanem

chuť do roboty?“

„Poležte si, prejde vás to.“

„Ako sa u nás robí plot?“

„Kriedou sa nakreslí

kosoštvorec a k tomu sa

pribjú dosky.“

„Aké výhody a aké nevýhody

na život v našej krajine?“

„Nevýhoda je, že je zlý.

Výhoda, že je krátky.“

„Prečo u nás muž bije ženu?“

„ Sám nevie. Keby vedel,

zabil by ju.“

„Aký je rozdiel medzi pesimistom

a optimistom?“

„Pesimista si myslí, že už nemôže byť

horšie. Optimistá verí, že ešte može byť.“

„Ktorá krajina na svete je

najnezávyslejšia?“

„Mongolsko. Niž na svete od

neho nezávisí.“

„Čo je glasnosť?“

„Keď Vám sedemdesiat

rokov serú na hlavu a potom

Vám ešte prikážu otvoriť ústa.“

„Dal by sa vybudovať

vo Švajčiarsku socializmus?“

„Dal. Ale, preboha načo?“

Zima ustupuje

Voda, člapkanica

dodžik popaduje,

i snižik de tu

iši polituje.

Šnihu veľo bylo

kapal pered očami,

takyj mišac marec

jak zme ho poznali.

Morozy silny nebyli

žeby ho brzdyli,

kipniny na zemľoch

už ša objavili.

Ked ša dašto nestane

jar ša približuje,

na lyžarskych svahoch

iši ša lyžuje.

Ale zima jak vidno

mele z posledňoho,

i sonce tepliše hrije

do kraju našoho.

Može že pani zima

iši zaurjaduje,

ale marec veľo

ji nedovoľuje.

I pro diti raduvanky

zimny ša skončili,

do sytosti ša

na šnihu vyšantili.

I vody z potokiv

dakde vylyvajut,

ľude pohotovosť

jak vojaci majut.

Zo zemli sniženky

už ša vypichujut,

že už prišla jar

každomu zvestujut.

Pili chlopi

Pili chlopi, pili

barz na jednim seli,

ženy jak teľata

z korčmy ich vodili.

Dakotry palinky

veľo do ša ľali,

dakotry jak teľata

na zemli ležali.

Toty što vladali,

iši dokladali,

pokaľ ša i oni

ku nim nepridali.

Každyj deň ša ženy

z kačmarkom vadili,

že nejednu vyplatu

u nej zochabili.

Čom ša ženy zomnom

zbitočni hadate?

Čom tych svojich bykiv

doma netrimate?

Ale što soj dumala

toto nespomjanula,

bo ona z tych teľat

slušni bohatnula.

Toty što chodili

drahom ša motali,

raz na drahu, raz do šancu

jak barani padali.

Dakotry od žen

i vyprask dostali,

ked z palicom za dverjami

doma ich čekali.

Nejeden po vyprasku

bez zubiv zostali,

že ich ženy bili

už ša nepriznali.

Nastupila nova starostka

porjadok zrobila,

o polovicu hodiny otvaraci

kačmarky znižyla.

Čižmičky z krokodila

Až v Montreali jedna

čižmičky kupila,

a ked prišla domu

ženam ša chvalila.

To v Kanadi moda

turisti na nich bili,

na vysoku cenu

ani nesmotrili.

Mi skoro volosy

z holovy vytorhali,

posmote na holovu

kipniny ostali.

Ale toty čižmičky

predsa jem dostala,

cilom drahom domu

jem ich probovala.

Jedna na letisku

pjattišač eur mi nukala,

šalena jem byla

žem ich neprodala.

V nediľu do cerkvi

čižmičky obuvala,

z každoj strany jak pasujut

ša poobertala.

Na toty čižmičky

v cerkvi pozerali

tiko zaplatila?

Dobri, že neznali.

Tak jak pava z cerkvi

namyšlena kračala,

ani soj pid nohy

barz nepozerala.

Zrazu ša kolina

pidňom pidlamali,

obidva zapjatky

na drahi zostali.

Jak pidstrilena serna

do domu kračala,

vecej čižmy v cerkvi

už neukazala.

Falošnyj nehrdelnik

Na velikyj ples

što „smotanka“ mala,

novyj nahrdelnik

soj na šyju dala.

K tricatym narodeninam

muž ji podaroval,

v obchodnim domi „GUM“

za rubli kupoval.

Krasnyj nahrdelnik

šytko ša bliskalo,

ženy ša žvidovali

tiko to stojalo.

Tych ostatnich može

tak nevypadali,

ale na nich pravy

diamanty mali.

Pro tot nahrdelnik

kraľovnom plseu ša stala,

ani za cenu zlata

tam by ša nedala.

Muži jak z porcelanu

do taca ju brali,

žeby nahrdelnik

z blizka pozerali.

Jeden zlatnik jej

poprosil o tanec,

takych drahokamiv

všešvitovyj znalec.

Zos takym nemehlom

iši netancovala,

čom pozerate do vystrihu?

ša ho žvidovala.

Vašy drahokamy pani

ňa zaujimajut.

Na vystavch v Liberci ich

jak gratis davajut.

A bylo po slavi

z mužom ša hadala,

že kotra mu v Moskvi

tot suvenir dala.

Štrbske pleso

V skokoch na lyžach

majstrovstva ša konali,

i žena zos mužom

na nich ša vybrali.

Rano soj oboje

do auta pošidali,

z Kežmarku na Štrbske

to lem na skok mali.

Listky byli dorohy

ale nebanovali,

v Tatrach majstrovstvo švita

už druhyjraz mali.

Bylo našto pozerati

i našy skakali,

na druhim i na dešatim

misci tam zostali.

Najlipšy byli Poľaci

jak orly litali,

v Zakopanim cile lito

tverdo trenovali.

Peršyj raz v historiji

i ženy skakali,

ale našy ženy

odvahu nemali.

Ona rodena v Štrbi

z mostika skakala,

komisija dodatočni

i ju zapisala.

Zo Slovenska šteracetročna

žena bude skakala,

reporterka v televiziji

tak oznamovala.

No toty skoky, triky

už žena poznala,

bombarďaky krydelkami

soj ponapchavala.

Skakala posledňa

najdovšyj skok mala,

bodaj by ne

keď krydelka mala.

Peršu zlatu medajlu

pro Slovensko ziskala,

byla žena ľude

pro Kežmarok slava.

V Kežmarku za tyždeň

pomnik postavili,

že titul podvodom

ani netušyli.

Luksusna jachta

Na Jadranskim mori

jachta zakotvena,

v Komarni na objednavku

byla urobena.

Ne seriova vyroba.

Tak nevypadala,

daky miliony

tota jachta stojala.

Čija tota jachta?

Turisti ša žvidovali,

ani domorodci vam

povisti neznali.

Že chodit tu staršyj pan

zo slečnom molodom,

a v ti jachti zmiznut

jak kanfor pid vodom.

Že kajuta de byvajut

derevom obložna,

ale tota slečna

neje joho žena.

Derevo na obklady

z Braziliji dovezene,

šytko što tam majut

že je pozlatene.

Jak v luksusnim hoteli

lem dvoje byvajut,

lem što chcut na šviti

na ti jachti majut.

Ale ku ti jachti

druhy priplavali,

skadi miliony

toty ľude žali?

Komunizmus toty ľude

asi u vas majut,

u nas ani najbohatšy

takyj prepich nemajut.

Skadi toty ľude

piňazi hrabajut?

ked na Slovensku veľo

roboty nemajut.

Toty našy ľude

kruťat holovami,

že u vas už šytko

jak hori nohami.

Koza i korova

Pozerat korova na kozu

chvostom zamachala,

čom ty kozo vemeno

take male dostala?

Posmoť my korovy

jak vidra nosime,

ľudom tak jak vodu

moloka doime.

Keby kozy vemeno

take jak vy mali,

by zme jak pomytky

po zemli ťahali.

My vemeno jak povidaš

take male mame,

ale po kinskim moloku

my najzdravše mame.

O nas tak jak o vas

gazdove ša nestarajut,

vas de dobry pasenky

nas de krjaky vyhaňajut.

Toty vitaminy z krjakiv

najlipšy vyberame,

zato i najzdravše

moloko my mame.

Vy v kravinoch jak v hoteloch

v prepichu byvate,

i na dojiňa pristroji

už moderny mate.

My žyjeme skromni

ale nenadavame,

i ked prepich takyj

z daleka nemame.

Tatarka, tatarka

Tatarka, tatarka

na husto pošata,

dobri znajut ľubiti

Križlivsky divčata.

Taky očka krasny

jak tatarka majut,

do nich našy chlopci

radi pozerajut.

Toty zvodny oči

jak magnet ťahajut,

taky očka zvodny

Kružlovčanky majut.

Ne jednoho, ne dvoch

chlopciv oklamali,

kotry na ich slova

jak na mid šidali.

Zato ša choc komu

sklamati nedajut,

ale pirohy z tatarky

šytky radi majut.

Radi oni majut

i radi ich varjat,

toty što ich iďat

tatarčany chvaľat.

Zato paribci ženy

v Kružlovi hledajut,

oni gazdovali

šytky dobri znajut.

I do koča i do voza

radi soj šidajut,

ale prepichovy auta

radše oni majut.

Ked paribci auta

taky už vlastnite

u Kružlivskych divčat

skore pochodite.

Tot kotryj na učti

veľo eura mate,

stopercentnyj uspech

u tych divčat mate.

Pid lampom cma
Pred policajnom stanicom

stanok zrychtovali,

trome chlopi pily

motorovy prodavali.

Takyj z celty stanok

sobi pripravili,

žeby oblačik do pivnici

z ulici zakryli.

Policajti v pivnici

šytky zbraňi mali,

i trezory de eura

i cennosti davali.

Na oblačiku šmilo

soj mrežy rizali,

hluku bylo povno

jak pily skušali.

Pred očami policajtiv

pivnicu rabovali,

do pripravkiv v kotrych

pily dovažali.

Muži byli maskovany

umely borody mali,

žeby ich policajti

lechko nepoznali.

Až ked auto zmizlo

zo šytkym što mali,

na zemli vyrizany

len mrežy zostali.

Toty slova na sto percent

v praksi ša potverdili,

že pid nosom im

pivnicu vybilili.

Denna tlač

Kotry noviny pišut pravdu?

Jedna ša žvidovala,

žeby toty de pravda

sobi objidnala.

V „Pravdi“ je se pravda?

ša ho žvidovala,

a do teraz jaky jes

noviny čitala?

Piddukljansky Dukľu

do teraz jem čitala,

tam samy klebety

jem ich zanechala.

A tak jem toty noviny

„klebetnici“ nazvala,

teper jem novinky

„Pravdu“ objidnala.

Dumam, že lem v Pravdi

tota pravda bude,

totu Pravdu šytky

odporučajut mi ľude.

Povidat ji, že v dennikoch

i pravdy kus napisne,

midži riadkami se

pravdu vyčitame.

Midži riadkami nič neje

čom tam pravdu hledaš?

tam soj dodumaš toto

što v novinach nemaš.

Dobšinskoho pripovidky

skus soj objidnati,

budeš jak rybička

v noči kľudni spati.

Bo od tych hluposti

što v novinach davajut,

ľude noči nikda

pokijny nemajut.

Tri topoľi

Tri topoľi na veršku

jak švičky stojali,

pid každym studenku

ľude vykopali.

Ale každa studenka

inšaku chuť mala,

každa zos prameňa

inšoho vytikala.

To davna historija

babka mi povidala,

od svojoj materi

toto ša doznala.

Že tam raz tri vdovy

muživ oplakavali,

že slzy jaročkom

po zemli stikali.

Od žalu na topoľi

ša tam preminili,

zato tam pid nimi

studenky zrobili.

Ale zrazu topoľi

pomaly vysychali,

i studenky už

malo vody mali.

Jak vysochli topoľi

i voda ša stratila,

lem každych pjať rokiv

zajs ša objavila.

Topoli už vysochli

voda ša stratila,

ale už ša nikda

tam neobjavila.

Bystra voda

Prez Križľovu bystra

voda už neteče,

pomidži kamiňa

jak slimak ša vleče.

Vysoke, šyroke už

koryto dostala,

pered tym male

korytočko mala.

Ale z toho korytka

ked ša zvylivala,

derevjany ploty

jak švabliky brala.

I do domiv blizkych

do pivnic zavitala,

jak keby tam poklad

dajakyj hledala.

Po svoji navštevi

bahno zochabila,

gazdovi veliku

škodu narobila.

Ale teper vodičko?

Jak v harešti sidiš,

na svij vlastnyj bereh

ani nedovidiš.

Teper zos koryta

už ša nevyliješ,

ani už pivnici

vodom nezaliješ.

Darmo ťa Romove

„Paňi“ nazvyvajut,

ale i tvoju silu

ľude už sputajut.

Dobra kniha

Dobra kniha lipša

jak planyj kamarat,

zato dobry knihy

čitat každyj rad.

Mame knihy povinny

znalosti z ich čerpame,

bez tych knih vzdelaňa

žadne neziskame.

Knihy kotry roky

rozum rozvyjajut,

knihy kotrym ľude

titulky davajut.

Perše šlabikarom

v školi začiname,

potim knihy už

mudrišy čitame.

Za šytko što je v mi dobre

lem kniham ďakuju,

slova toho učiteľa

často opakuju.

No sut knihy kotry nam

pohodu davajut,

pri vodi abo vo vlaku

radi ich čitajut.

Obdivuju tych ľudi

što nič nečitajut,

oni antipatiu

ku tym kniham majut.

Ked z nim hovorite

lechko poznavate,

jakoho človeka

pered sobom mate.

Šťastny čisla

Každyj jeden z nas

štastny čisla mat,

ale jedno abo dva

v loti nevyhravat.

Može človek vzdelaňa

i z titulom mati,

tych šisť čisel v loti

nemože zhadati.

Komu ša podarit

to je len nahoda,

ale prijatelna

lipša jak nehoda.

A tak miliony

no loti stupajut,

vyhrati ich ša ľude

často pokušajut.

Veľo ľudi veľo eur

do toj hry davajut,

šťasťa ša nezašmije

asi smolu majut.

Dachto tipne raz

šťasťa ša zašmije,

z tych što dovho hrajut

v duchu ša vyšmije.

Ale loto je risk

dobi ľude znajut,

ale každyj tyždeň

šťasťa pokušajut.

Robľat i rozpisy

horoskopy čitajut,

jednotlivci, kolektivy

šťasťa pokušajut.

Jedno abo dva čisla

uhadneme dakoli,

ale osamoteny

jak sam vojak v poli.

A tak každyj tyždeň

šťasťa pokušame,

može pride raz

to šytky dufame.

Husky na Volgi

V plavaňu majstrovstva švita

husok ša konali,

na preteky Rusku

Volgu soj vybrali.

Bo najlipšy plavkyni

todi Rusi mali,

majstrovstva švita iši

tam ša nekonali.

Lem najlipšy plavkyni

krajiny vyslali,

žeby tam medajlu

dajaku ziskali.

Ale štartovacu čaru

se im voda brala,

bo farebna čara

Volgom odplavala.

Farbom vyznačena

takoj ša rozpala,

porota jaku dali

dovho rozmyšľala.

Toty najdovšy hlisty

lepom pospojovali,

štartovacu čaru

teper pevnu mali.

Zobak otvorenyj

každa huska mala,

a jak už byl štart

hlistu perervala.

Šytky vyštartovali

lem Ruska zostala,

prekusnuty hlisty

po vodi zberala.

Štartovacu čaru z hlist

Američane vydumali,

že mat rada hlisty

jakos ša diznali.

Byla favoritka

ju diskvalifikovali,

a len jednu treťu

medajlu ziskali.

Tota huska veliku

kritiku dostala,

na rik plavecku činnosť

zakazanu mala.

Že chybu zrobila

Nataša uznala,

za trest na Sibiri

tverdo trenovala.

Nataša, Nataša

što ty nam zdelala?!

Zolotaja metaľ

Volgoj uplavala.

Zavisť i nenavisť

Ked maš veľo prijateliv

veľo dobroho je v tobi,

ked ich tak jak magnet

pritihuješ ku sobi.

Dobroho rozumu

každyj sobi važyt,

lem tot zavistlivyj

dobraka urazit.

Od koli švit švitom

ľude ša poznavajut,

lem dobrych kamarativ

ku sobi hledajut.

No ťažko viditi

do dušy každoho,

i dobryj kamarat

sklame ne jednoho.

Pambih minit, človek minit

často vymyšľame,

totu pravdu stračenu

každyj deň hledame.

I ked dakotry ľude

jak v raju ša majut,

ale nespokijny

bohatstvo hledajut.

Zaviďat i chudobnym

že spokijni spjut v noči,

oni pro bohatstvo by

vykolili oči.

Dva žyvoty neperžyjut

na bohatsvi ša hadajut,

taky ľude noči

spokijny nemajut.

No ani oni žyvot

tu vičnyj nemajut,

i oni jak ostatňi

ľude umerajut.

Molody buducnosť naša

De žyjut molody

tam je se veselo,

vesele je misto

vesele i selo.

I ked v misti lipšu

priležitosť majut,

no i na tych selach

baviti ša znajut.

Žyjut, hudbom, športom

i špivati znajut,

sem tam i divadlo

dajake zahrajut.

Diskoteky, zajazdy, plesy

hory ich ťahajut,

i v tepleňkych vodach

radi ša kupajut.

Teper dveri do švita

otvoreny majut,

kamarativ za hranicami

radi soj hledajut.

Lem keby robotu

u nas doma mali,

žeby titulovany mozgy

nam neunikali.

Nemajut doma roboty

v zahraniči jim nukajut,

i žyvotnych partneriv

tam sobi hledajut.

Vaša haňba politici!

Vzdelaňa im dame,

ale o robotu im

ša nepostarame.

Za socializmu molody

za hranici neodchodžali,

bo dobru robotu

i doma dostali.

Rusin? Abo Ukrajinec?

Čom dakotry robľat
nas Ukrajincami,

ked my z tom narodnosťom

lem bratstvo trimali.

„Rusin“ od Rus

Rusinami zme ša rodili,

i do Ruskych škol

doma zme chodili.

Seredňa Ruska škola

v našim seli byla,

žadna Ukrajinčina

ša tu neučila.

Zrazu Rusky školy

pid zemľu ša propali,

že my Ukrajinci

tak nas presvidčali.

Zrazu Ukrajinčina ša nam

rodnou rečou stala,

i ked moja mama jej

nikda nepoznala.

Pedagogicku školu

Ukrajinsku zme zrajdili,

Ukrajinsy učiteli z ňoj

Rusine vychodili.

Paru Ukrajinciv

što tu privandrovali,

že zme Ukrajinci

nas presvidčali.

Ani jeden z nich

prabvu nedokazali,

na ukor Rusiniv soj

kareru zakladali.

Ruština švitovyj jazyk

učit ša po cilim šviti,

ta čom tak mordujete

svoji valstny diti?

Čas rany zahojit

Každyj jeden z nas

raky za sobom mame,

ale neradi na plane

nichto spominame.

Toty molody žyvot

pered sobom majut,

že žyvot nelechkyj

iši nepoznajut.

Ne šytko ša vydarit

jak soj naplanujut,

do toho žyvota

iši lem vstupujut.

No my toty staršy

rady im davame,

zo žyvota skusenosti

už dajaky mame.

Veľoraz nevirjat

što zme perežlyli,

veľo švita zme

nejeden schodili.

I bida i ščasťa

často nas hlaskalo,

teper ša nam vidit

že zme žyli malo.

Dakotry od žyvota

kruty rany dostali,
po kotrych krvavy

rany zostavali.

Čas rany zahojit

už lem spominame,

už na tot druhyj švit

vece pozerame.

Veľo nas odyšlo

iši veľo odyjde,

po nas generacija

už moloda pride.

A tak dookola

zemľa ša obertat,

no z tych što odyšli

nichto ša nevertat.

Rozum za euro nekupiš

Chto mat dobryj rozum

tot dobri gazduje,

to už stojit zato

ked porozdumuje.

Takyj holovom mur

nikde neprebivat,

lem svoho dobroho

rozumu ša trimat.

Čom by ho rozbival?

Ked ša dast obyjti,

i druhym vychodom

može zňoho vyjti.

I do takych muriv

ša dakotry puščajut,

bo rozum v holovi

na paradu majut.

Že mudromu ša darit

pochopiti neznajut,

ked holovu taku

jak i oni majut.

Holovy jednaky

šytky zme dostali,

toty mudry do nich

rozum naberali.

Tym što nechapali

holovy ostali,

do nich vedomosti

soj nenačerpali.

A tak už im škoda

mudrych dohaňati,

v obchodi ša rozum

nedast kupovati.

Keby ša rozumy

jak tovar kupovali,

milionare by ich

na rozdavaňa mali.

Zlaty jabka

Zlaty jabka ša nam

toho roku urodili,

i ked zme jablinky

jonatanky sadili.

Rivnicky jak švičky

zme soj objidnali,

i jamy podľa navodu
zme im vykopali.

Jablinky zdravy rosli

neprijateliv nemali,

listky husenici

im nepidžerali.

Ale ked rozkvitli

kamarativ mali,

od rana do večera pčoly

na nektar litali.

Jabka ša urodili

konari ša zhynali,

jak barly jablinkom

podpory zme dali.

Ale zazrak ša stal

zahoroda ša bliskala,

tak jak švetožara

nad jablinkami stojala.

Krasny zlaty jabka

nam jablinky dali,

toty zlaty v rukach

lem krali trimali.

Toty zlaty jabka

ovocinari skumali,

taku jak jonatanky

vybornu chuť mali.

Od medenoj bľachy

luči ša odražali,

a my, že to zlaty

jabka soj dumali.

Zabludžena kuľka
Zabludžena kuľka

od lopatky ša odrazila,

odrazena do čela

prudko narazila.

Tak jak keby ňa drukom

po čeli ovalili,

ani neznam lapidusi

tiko ňa čutili.

Poľni lopatky ďakuj

žyvot ti zachranila,

byl bys midži mertvyma

keby ťa trafila.

Ked jem otvoril oči

dochtori kuľku ukazovali,

zober na pamjtaku

tak mi povidali.

Totu prihodu z frontu

povidal veliteľ pluku,

tesni pered „Dukľom“

mal ranenu ruku.

Z otvorenymi ustami

pribeh zme sluchali,

Plukovniku. De kuľka

zme ša ho žvidovali.

Rozopnul bľuzu i košuľu

na reťazci jej mal,

šytky zme virili

že pravdu povidal.

Takoho hrdinu

veliteľa zme mali,

nenadarmo pluk

jomu do ruk dali.

I Dukľu často spominal

jak tam bojovali,

že vojaci každyj deň

jak muchy padali.

Horičko sosnova

Horičko sosnova

što z tobom zrobili?

Už lem pňak pri pňaku

z tebe zochabili.

Taky krasny sosny

jak švičky stojali,

nemali čumiňa što ťa

tak dokatovali.

Lem hole rubanisko

malinčina, černičina rosne,

ale porjadna sosna

už tu nevyrosne.

Tot chto ťa skatoval

nemal rad prirodu,

ani totu čistu

kolo tebe vodu.

Neraz rozdumuju

ci toto trebalo,

ked tych krasnych sosen

u nas je už malo.

Može toty što zrizali

pňaky vyortujut,

a urodne pole

može z ťa rychtujut.

Take rivne misce

blizko čista voda,

zarosnuti krajami

bylo by to škoda.

Dakde taky lisy

jak zlato trimajut,

oni na holorub

lisy nestinajut.

Černici, maliny, jahody

teper što tu rosnut,

midži skalami, krjakami

tyž smačny vyrosnut.

Tebe by zachranili

by jes ša rozrastala,

v každi ročni dobi

pohodu bys davala.

Ale už ša stalo

vece tu nebudeš,

lem na svoju krasu

spominati budeš.

Našol robotu

Kašľu na taku robotu

de malo davajut,

naj soj osla takoho

inde pohledajut.

Za totu almužnu tu

nichto nebude robil,

žeby ša každyj deň

jak osel narobil.

Sut roboty de ľude

jak osli neťahajut,

ale zarobiti

im ta slušni dajut.

Žviduje ša jeden:

Že čom tak nadavam,

ne na tebe chlope

ja rabotu zhaňom.

Ta potim jes trafil

chlopče na pravoho,

hledati jem ša vybral

robotnika dobroho.

Založyl jem farmu

korovy chovame,

každomu chto mat chuť

zarobiti dame.

Ubytovaňa zadarmo.
Prirodu krasnu mame.

Zajazdy, kupeli

zadarmo davame.

Ta to slovo do bitky.

Ruky soj podali,

a pracovnu dohodu

takoj podpisali.

Neťaham jak oseľ.

Barz ša nenarobľu,

a o triraz vece

soj eura zarobľu.

I ženička moja tu

robotu dostala,

tota farma ša nam

tu domovom stala.

Nekaždomu ša darit

Neraz rozdumujeme

o svojim povolani,

že druhe zme chceli

ne jak zme dostali.

Prinutili nas rodiče

abo nebylo do vyberu,

a tak zme ša odšmarili

jak papir do zberu.

Barz veľo molodych

tak podopadovali,

toto, što ich bavilo

tam ša nedostali.

Nese vyjde v žyvoti

jak zme planovali,

jak pilotom proti voli

i my tak vybrali.

Veľo raz zme ľudi

staršych nesluchali,

vešo raz povolaňa

i učitele vybrali.

Oni plano nedumali

našto mame znali,

no dakotry po roku

tot talent stračali.

A tak z capa zahradnik

zme zo sebe zrobili,

mudrych zme nesluchali

a dobri radili.

V nechcenim povolaňu

zme ša zdokonaľovali,

dakotry ďalkovi

pri tim študovali.

Dakotrym ša podarilo

že svij sen splnili,

dakotry soj pritim

i titul obhajili.

Tym što ša nesplnilo

už lem rozdumujut,

premarneny roky

neskoro ľutujut.

Afričanka

Padat snižik padat

a ja ša raduju,

može od toho šnihu

dakus pobiliju.

Bo mene v Afriki

moja mamka mala,

bilyj šnich v žyvoti

ona nepoznala.

A ja tam vyrosla

divočka nadana,

do Europy študovati

mene mamka dala.

Druhyj ročok sobi

v Europi študuju,
totu vašu prirodu

krasnu obdivuju.

Bo unas lem sonce

zimu nepozname,

my tam cilyj rik

što šnich nepozname.

Ale tu i kožuch

mama mi poslala,

zos lišok stribernych

šyti mi ho dala.

Barz ša mi tu pačit

može tu zostanu,

ale mušu perše

presvedčiti mamu.

Našla jem soj chlopca

spolu študujeme,

a buducnosť svoju

u Vas planujeme.

Krov Eurospku z Afrikom

keby zme zmišali,

ta mulati diti

tu by zme chovali.

Keby mama vidila

ruky by zlamala,

jaku to jes divko

rasu vychovala?

Kradena motorka

Rom ukral motorku

do sudu ho dali,

policajti kradež

dokazanu mali.

Pri telefonni budci

motorka stojala,

bo v nadrži benzin

nijakyj nemala.

Do znamoho išol
benzin požyčati,

motorka pri budci

ostala stojati.

Jak ša vernul nazad

motorka tam nestojala,

jak keby ša dakde

pid zemľu propala.

Žvidujut ša Roma

že jak ša to stalo,

že benzin tam nebyl

jak ša štartovalo?

To bylo tak pan sudca:

Žena nohu zlamala,

žebym volal sanitku

takjy prikaz dala.

Žal jem soj i benzin

što jem mal požyčanyj,

bo najlipše je

ked je dovho vetranyj.

Prišol jem ku budci

motorka tam stojala,

ale telefonna budka

tu nefungovala.

Že motorka nemat benzin

takoj ňa napalo,

z toho vetranoho

do ňoj ša naľalo.

Naštartoval jem

jak strela letila,

ked jem prišol domu

sanitka tam byla.

Motorku jem nevernul.

Neznam čija byla,

keby ne policaji

ta by moja byla.
Nahoda i nehoda

Stritil jem nahodov

kamarada svojoho,

nehoda ša mu stala

kolo domu vlasnoho.

Byla to lem nahoda

že ša stala nehoda,

na pričina byla

porozlyvana voda.

Tak nahoda chcela

zomnom vypasalo,

v livi nohi štoskaj

ša mi polamalo.

Nahodov sušida moja

nehodu vidila,

jak blesk ku telefonu

svojomu letila.

No zajš ša nahoda

do toho zamišala,

privolana sanitka

šusdefekt dostala.

Nahoda z nehodom

dovho ša hadali,

že ja vinovatyj

vinu lem mi klali.

Ale ked ňa už

do sanitky brali,

nahoda z nehodov

ruky soj podali.

Nahoda z nehodov
ša skamaratili,

ale veľo zla

neraz nerobili.

Zato nedavajme

nikda nič na nahodu,

bo ona privede

zo sobom nehodu.

Tupyj vojak

De jes chodil do školy?

Jak nožyk jes tupyj!

Tot kotryj ša učil

nemože byti hlupyj.

Tak oslovil četar

vojaka jednoho,

kotroho pridilili

už do družstva joho.

Zavelil: „Čelom vzad!“

usta na ňoho otvoril,

to ku mi ste dašto

pan čertar hovoril?

Ku tobi pan vojak!

Učtu ta poradovu.

Jak vidžu v holovi

asi maš polovu.

Posmoť druhy znajut,

učtu ťa samoho,

asi rodiče budut ňa

viditi sivoho.

Podam ti na lopati

pochopiš to može?

Vojaka z ňoho nezrobľu
milyj Panebože.

Teper stojiš v pozori

pozeraš na mene,

ukažeš mi zadok

žebys nevidil mene!

Tam dejes mal špičky

budeš mati pjaty,

taky poradovy

jednoduchy obraty.

No nerobil tak

jak čatar mu kazal,

sťahnul nohavici

zadok mu ukazal.

Potim toho vojaka

sviňi kormiti dali,

toty mu rozkazy

žadny nedavali.

Tot zadok ku sviňam

akurat pasoval,

ďakuju Ti Bože

žes tak dopasoval.

Česi nadavajut

Česi nadavajut

že euro nemajut,

šytky vinu jak zvykom

na vladu davajut.

I na Klausa, že byl

ministrom financiji,

kuponovy knižky

dal jak inekciji.

Byli zme zo Slovakami

dobri ša darilo,

no rozvodom ša tu

šytko pokazilo.

Slovaci nas sluchali

jak my im piskali,

dostali už rozum

zato rozvod dali.

Ich tak jak i nas Unija

pid kryla zobrala,

nikomu na silu

eura nenukala.

No ale Slovaci

lipšy vysledky mali,

zato euromenu

zasluhom dostali.

Teper ša od Slovakiv

budeme učiti,

jak najlipše z eurom

tu hospodariti.

Oni už mazaci

my budeme pervaci,

kamaratom budut

Maďare, Poľaci.

Ale Klaus im povil:

Česi! neblaznite,

jak dopadut Slovaci

iši uvidite.

Nezname, što tym dumal

že jak vypadame?

ale my v ti Uniji

dašto znamename.

I oni majut krizu

my jej prekoname,

euromenu v rukach

pevni už trimame.

Nebanujte Česi,

že zme rozvod dali,

i Vy na ten rozvod

dakyj podnet dali.

Olimpijskyj viťaz

Jak malyj chlopčisko

chodil z korovami,

a soky do ďalky

barz joho lakali.

Preskakoval jarky, debri

što druhy nedokazali,

že z ňoho bude majster

pastusi povidali.

Narukoval na vojnu

preteky tam mali,

žeby i vin skusil

vojaci ho nukali.

Toty najlipšy do ďalky

šisť metriv skakali,

obuj sobi tretry

už mu prikazovali.

Jak skočil šim metriv

oči otvarjali,

takyj talen iši

v armadi nemali.

Do športovoj čaty

takoj ho prevelili,

že z ňoho dašto bude

už pevni virili.

Najlipšy na šviti

kolo šim a piv skakali,

reprezentovati štat

lem joho poslali.

Zrazu ša stal favoritom

medajlu zme čekali,

a že nas nesklame

šytky zme čekali.

A ked ša rozbihnul

dych zme zastavili,

tot rekordnyj skok

joho zme vidili.

Visem a piv metra

dovšku namirjali,

mame olimpijskoho viťaza

šytky zme jasali.

Šytko propil

Že mat muž vypito

žena nepoznala,

što novoho v korčmi?

Milo ša žvidala.

Ženo, šytko propil

šytko što ša dalo,

ani cent v piňaženci

nič mu nezostalo.

Prišli kamaraťa

spolu na vojni služyli,

a haňba by byla

žeby hosti platili.

Ked pride navšteva

to i slušnosť kaže,

nečekaj, že hosť

doma ti rozkaže.

Až do zaverečnoj

ženo popivali,

a po zaverečni

šytkych nas vyhnali.

Ta to neslušni mužu

hostiv vyhaňati,

tot kačmar už mich

kus slušnosti mati.

Ale povič mužu

jaka vyplata byla?

Žebym dake šatstvo

pro diti kupila.

Do centa ženičko moja

vyplatu zme propili,

toty hosti v korčmi

ženo moji byli.

Neznam, ci ti žeňi

dašto ša nestalo,

v novinach ša otim

iši nepisalo.

Ked mala sucit z mužom

može perežyla,

a može mužovi

šytko odpustila.

Mlha

Išli zme z kamaratom

tak mlha byla,

že ani liška

do nory netrafila.

Ale to len v liši

nezname što ša stalo,

rychtovati v liši

drva ša nedalo.

Prideme druhyj raz

povidam kamaratovi,

što tak skoro rano

prasklo ti v holovi?

A našto mame štilku?

mlhu vyrižeme,

a tak ša ku bukim

dajak dostaneme.

Mlha husta byla

pilka ša tupila,

za každych pjat minut

pilka ša ostrila.

Ku jednomu buku

už zme ša dostali,

no ale benzinu

barz malo zme žali.

Jakos zme jednoho

buka pidrizali,

ale v nadrži zme

cilkom sucho mali.

Što teper? povidat

už zme dorizali,

ani zme porjadni

iši nezačali.

Iď domu po benzin

ja budu škipati,

jak buka poškipam

budu ťa čekati.

Pokaľ prišol z benzinom

mlha ustupila,

dobryj deň kamarat

z nami urobila.

Lenin v Ameriki

Lenin v Ameriki!

Obamovi telefonovali,

armadu spojenych štativ

do pohotovosti dali.

Žviduje ša: To pravda?

abo dachto soj uťahuje?

Chodit kolo biloho domu

štoskaj zapisuje.

Lenin davno mertvyj!

Dachto provokuje,

mertvyj do notesa

nič nezapisuje.

Ale vin vični žyvyj

vy otim neznali?

nenadarmo ho Rusi

do mauzoleja dali.

Nerobte paniku!

to Vam prikazuju!

cilu situaciju

sam sobi zmapuju.

Vyšol pred bilyj dom

ruky soj podali,

jak zvykom u politikiv

do reči ša dali.

Obyšol jem bilyj dom

tovariš Obamo,

nežyjete vy sobi

v Ameriki plano.

Ja nejem tovariš

ja prezident Obama,

v Americi neje

už vekšoho pana.

A ani tych paniv

už u Vas nebude!

Oktobrova revolucija

opakovati ša bude!

Obama otvoril oči

šytko ša mu snilo,

ďakuju Ti Bože

že len v sni to bylo.

Novy bandurky

Iši po obchodoch

bandurky nebyli,

pomaly na zahumenkoch

novy dochodili.

Toty skory bandurky

gazdove pestovali,

pole ša zelenilo

radisť z toho mali.

Ani mandolinky tak

krjaky neobžerali,

toho roku bohatu

urodu čekali.

No o tych bandurkoch

Romove ša doznali,

na novy bandurky

i oni chuť dostali.

A tak každu nič

po dvome ša vybrali,

žeby gazdim urodu

o kuščik zmenšali.

Lem vyťahli krajčok

bandurky vybrali,

bez bandurok nazad

do zemli zachpali.

Gazdove spozorovali

jak krajky žovtili,

proti mandolinkam

postrek urobili.

Až ked v noči dvoch

Romiv poimali,

čom krajky žovtili

potim ša doznali.

A tak mily Romove

pred sud ša dostali,

zadarmo bez eura

soj nakupovali.

Potim už gazdove

banudrky vartuvali,

každu nič ša druhy

na varti stredali.

Čajka nad morjom

Letit čajka nad morjom

škrek čuti do daleka,

čom ty čajko škrekaš?

jak stara Rebeka.

Skričal na ňu z lodi

namornik što robil,

tot už kuščik švita

po morjach prebrodil.

Burka ša nebližyt

nebo mame čiste,

hnes burka nebude

to už mame iste.

A ty škrekaš tak

jak keby ša bližyla,

včera byla silna

loď nam poškodila.

Burka ša neblyžyt

ja hledam miloho,

pri ti burci včera

jem stratila joho.

Nestratila jes ho

na lodi ho mame,

či ho dachto hledat

na toho čekame.

Dvaraz od radosti

loď nam obletila,

na najvyšyj stožar

jak kraľovna šila.

Otvorili zme klitku

de miloho zme mali,

vyletil na stožar

už ša objimali.

Že zme ho zachranili

krylami machala,

jak keby ďakuju

šytkym povidala.

Dvoje do okola

loď nam obletili,

a v dalci nad vodom

už ša nam stratili.
Prepelička

Zo žyvota zriloho

prepelička vyletila,

lem tak, že sobi

žyvot zachranila.

Toto zrile žyto

z kombajnami žali,

bezpečnostny predpisy

tu nedotrimali.

Ne žeby dookola

pole obkosili,

žeby žyvy tvory

v žyti zachranili.

Šyrokyj seredinom

pas soj vykosili,

dvi prepeliči rodiny

kolesa pridusli.

Na hnizdi jem sidila

rodinku jem čekala,

kebym nevyletila

mertva bym zostala.

Vece zajačich rodin

v tim žyti byvalo,

lem toto dospele

ša iši vybihalo.

Molody zajačikove

pid kosami kapali,

lem krvavy fľaky

po žyti zostali.

Jak to dakotry kombajnisti

pozir nedavajut,

ale oni svij žyvot

šytky radi majut.

Pomaly vymerame

čom nas nechranite?

nedobri to ľude,

nedobri robite!

Vyhornijme rukavy

Vyhornij rukavy

do roboty ša daj,

jakyj mišac v roku

nato nepozeraj.

Ci janurar, februar

abo mišac maj,

što maš hnes urobiti

na zaraň neodkladaj.

To lem gazdove v zimi

kus volnosti majut,

v zimi neorut, nešijut

ani nehrabajut.

Ale krmičky, dojičky

ani nediľu nemajut,

skoro do roboty

kadyj deň stavajut.

Lem rastlinna vyroba

kuščik oddychuje,

chudobni na zimi

krmivo nechybuje.

No v zavodoch robotnici

na mišaci nepozerajut,

ci lito abo zima

robotu se majut.

Lem linivy do roboty

livy ruky majut,

toty vyhornuti

rukavy neznajut.

Oni i bez roboty

dobryj žyvot majut,

lem totu najlechšu

robotu hledajut.

Nečudo, že na rukach

mozoli nemajut,

indulonom ruky

soj nenaterajut.

Što je najcenniše?

Najcenniše na šviti

je naše zdravičko,

nekaždomu ho dal

do daru Božičko.

Ked je človek zdravyj

nič mu nechybuje,

aj ked chudobniše

ale šťastni žyje.

Nestratit ša v žyvoti

mat chuť do žyvota,

pro zdravoho človeka

neťažka robota.

I prekažky žyvotny

lekše prekonavat,

na nahodu v žyvoti

nikda nič nedavat.

Ťažko chvoroho človeka

už žyvot nebavit,
i keby jak chotil

nič ša mu nedarit.

Ťažko postihnuty peklo

zo žyvota majut,

ked blizky abo čudži

ša o nich starajut.

Najhorše bezvladnym

što z posteli nestavajut,

v mukach i bolesťach

na konec čekajut.

Nehody na šviti

šelijaky ša stavajut,

ruky, nohy pri nich

nejedny stračajut.

Z viny svojoj abo druhoho

kalikami ša stavajut,

toty ľude žyvot

už šťastnyj nemajut.

Zdravičko soj chraňme

bo lem jedno mame,

koli što ša stane

to nichto nezname.

Vyletila prepelička

Vyletila prepelička

zo žyta,

stratilam korovy

budu doma bita.

Pomož že mi prepeličko

korovy hledati,

budu ti do smerti

zato ďakovati.

Korovy zme našli

bitka ša nekonala,

prepelički proso

jem priobicala.

Vyletila prepelička

z jarcu,

budu ja ša ženil

toho roku v marcu.

Frajiročku mama

už mi pohledala,

ani nemoloda

ani nebarz stara.

Vyletila prepelička

z koniču,

hosti sobi veľo

na svaľbu zakliču.

Vyletila prepelička

z bandurok,

nis nošu prepityj

takyj jak ohurok.

Vyletila prepelička

z prosa,

vyšmijala ša z mojoho

jak ohurok nosa.

Lem ša nešmij prepeličko

zos mojoho nosa,

bo budeš chodila

už po roši bosa.

Nekupľu ti čižmičky

jak jes ňa prosila,

zos tym nosom jes ňa

strašňi zahanbila.

Pasla koňi

„Pasla koňi na betoňi“

Žena film pozerala,
i našy koničky

na beton vyhnala.

Ale koňi na betoňi

travičku nemali,

darmo na betoňi

i vodu hledali.

Ženo moja ženo

što jes urobila,

že jes na taku

hluposť naletila?

Vyhnal jem koničky

na luku zelenu,

lem pered mišacom

iši pokošenu.

Otava konikom

dobri smakovala,

nedaleko čista

voda čerkotala.

Koňi ša napasli

na tiko chuť mali,

sered luky zelenoj

sobi polihali.

Vidiš? Ženo moja

raj tu koňi majut,

i čerstvom vodičkom

travu zapivajut.

Neraz na hluposti

i my naletime,

ked ľudom što klamut

šytko uvirime.

Bily margaretky

Bily margaretky

na lukach rozkvitali,

ked mi otec z mamom

synu, povidali.

Vojenčina za tobom

už maš daky roky,

iši jes nedumal

na manželsky kroky?

Tvoji rovesnici

už potomkiv majut,

každyj soj rodinne

šťasťa davajut.

Lem ša posmoť dookola

hledaj soj dajaku,

ale taku žeby

byla ti na ďaku.

Žeby dobri varila

dobri gazdovala,

koruny na paradu

žeby nemiňala.

Ked o taki znate

takoj za ňom idu,

jej rodičiv o ruku

poprositi pridu.

Taku divku rodičove

malo de najdete,

hledaňom nejedny

topanky zodrete.

Do variňa, gazdovaňa

ochotu nemajut,

zato lem bohatych

muživ soj hledajut.

A ja miliony rodiče

iši nenašporil,

žebym sobi prepich

až takyj dovolil.

Mal bym sobi taku

na karch zavisti,

radšej sobi budu

iši paribčiti.

Zlaty vnučata

Radisť staršomu čoveku

vnučata davajut,

no neraz nam porjadňi

na nervy zahrajut.

Ale to už taky diti

svoji vrtochy majut,

ditskymi očkami

na švit pozerajut.

Chto by nesplnil želaňa

vnučata milomu,

ked neraz pohlaskal

Vam sivu hlovu.

Bez nich chyža porožňa

smutno tak jak v hrobi,

čekaš koli pridut

prituľat ša ku tobi.

Zlaty ked maleňky

ked už bišidujut,

se vaše serdeňko

šmichom poradujut.

I my ked byli maly

radi zme ich mali,

lipše jak rodiče nas

dido z babom chovali.

I ked ša poroschodžajut

radi ša vertajut,

ku babi, didovi

ked ich iši majut.

Dobre slovo, darček

od nich dostavame,

i ked sut daleko

ale ich čekame.

Veľo takych staršych
što vnučata nemajut,

i z čudžimi ditmi

radi ša pohrajut.

Horoch v čižmi

Sidit muž na pripecku

čižmy natihuje,

liva čižma na nohu

jakos nepasuje.

Stal. Podupkal. Hryze!

Včera pasovala,

žeby ženo do ňoj

dašto nasypala?

Žviduje ša ženy:

Što jes tu robila?

Na pripecku horoch

včera jem čistila.

Že tam tvoji čižmy

anim nevidila,

može daka špina

tam do ňoj vletila.

Vidil jem, žes štoskaj

do miška sypala,

može jes omylom

do čižmy nasypala.

Vyzuj čižmu ta vidš?

Može dakus chpalo,

bo i poza mišok

sa mi kus sypalo.

Za horňatko horochu

ša z ňoj vysypalo,

zato ša mi v čižmi

tak plano stojalo.

Jak vysypal horoch

mu polegovalo,

tak jak v novych teper

dobri ša kračalo.

Švejkovi k meninam

Veľo slavnyj Jozefiv

na tim šviti bylo,

ale na dakotrych

už ľudstvo zabylo.

I ked ich spominajut

ale se lem v planom,

veľo z nich patrilo

ku ľuďom katanom.

Jednoho takohom mali

do mauzoleja ho dali,

i po smerti z Leninom

tam ša neznašali.

Jak psa z mauzoleja

pid mur vyšmarili,

ale jomu podibny

kvity mu nosili.

Byl (ne Jozef) horšyj od ňoho

no toho spalili,

nichto neznat de

popil vyšmarili.

Pišol  tak jak žydi

što v Osvienčimi zhorili,

taku istu smerť

jomu pripravili.

Ale ty k nim nepatriš

takyj dobračisko,

ušmiv maš na tvari

jak malyj chlopčisko.

Tvoje meno z uctom

na šviti vyslovujut,

ty nemal rad vojnu

ľude to milujut.

Tebe by z mauzoleja

určiti nevyšmarili,

vy by soj z Leninom

dobri rozumili.

Zato šytko najlipše

ku tvojim meninam,

tak jak druhy i ja

čašu z vinom znimam.

Ty jes vičňi žyvyj!

na ťa nezabudeme,

pamjatniky lem dobrym

stavľati budeme.

Asi druhyj takyj

už ša nenarodit,

što ľudom neškodit

lem dobro se robit.

Darkove „Vanapo“
„Vanapo“ made in Slovakija

vyrobene vo Svidniku,

urobilo radisť

zberatelim veliku.

Take dašto v malim

Svidniku vydumali,

približujeme ša už

i ku Bratislavi.

Take dašto ani „Vizovice“

na trh nedodali,

jak my v malim misti

Svidnik dokazali.

Potim, že tu lišky

dobru nič davajut?

Svidničane zvuk

už vo šviti majut.

Ku znamym likerom

zme ša približyli,

taku kvalitnu palinku

zme tu navarili.

Lem to okoštujte!

Neobanujete:

Jednu ste nedopili

druhu kupujete.

To neveľo alkoholu

že ša opijete,

to jak darček znamym

radi kupujete.

Može v cili krajiňi

ľude okoštujut,

do Svidnika za ňom

drahu neľutujut.

Ani nedoroha ľude

oči poraduje,

Made in Slovakija

Svidnik produkuje.

Za hajičkom

Za hajičkom, za zelenym

bystra voda teče,

tak sobi špivame

i ked ša lem  vleče.

Špivanočka se ša

o dobrim špivajut,

lem toty vesely

ľude radi majut.

Bodaj by zme nešpivali

radisť prinašajut,

ľude od jak žyva

soj radi špivajut.

Jak každomu dobri

ked je nam veselo,

zašpivame sobi

i na cile selo.

Žeby ľude znali

že špivati zname,

ľudovy špivanky

i radi skladame.

Keby smutok zme mali

serce by ranilo,

to ani špivaňa

by nas nebavilo.

Što hledaš?

Hledala, hledala

što hledat neznala,

išla druha okolo

ta ša jej žvidala.

Pozeram z daleka

što hledaš na luci,

prehrabuješ travu

zos paličkom v ruci?

Nedalo mi pokoja

što jes tu stratila,

prebač, že jem ťa

ani nepozdravila.

Dobryh deň. Povila.

Povič mi što hledaš?

dašto take male,

že paličkom hrebaš?

Žebym povila pravdu

ani neznam što,

lem tak zos pasiji
može najdu dašto.

Včera tu dvi ženy

tyž štoskaj hledati,

a jak išli nazad

travu v šurcoch mali.

Ta to byli bilinkarky

travu nezberali,

oni tu ličivy

rastlinky hledali.

A ja soj dumala

že zlato hledajut,

a že zos toj travy

variti ho znajut.

Varjat, ženo, varjat

liky vyrabľajut,

na rozny chvoroty

dobri pomahajut.

Dobryj lik,cena zlata

ženo žebys znala,

toty liky ľudom se

priroda davala.

Nejednoho vyličili

što ich užyvali,

neraz bilinkarkam

zato ďakovali.

Padajut žaludi

V oseni zos duba

žaludi padajut,

lem toty nedozrity

iši zostavajut.

Lem toto što zrile

zo stromiv opaduje,

i laska dozritoho

človeka potrebuje.

Tak i diti dospely

od rodičiv odchodžajut,

lem toty nedozrity

iši zostavajut.

Toty už dozrity

lasku soj hledajut,

že samomu nedobri

od rodičiv znajut.

Manželstvo nedozritych

nedavat zaruku,

nemožut ša voditi už

jak diti za ruku.

Manželstvo nedozritych

jak nerozvita ruža,

netrebalo takym

ženu ani muža.

Dakoli i zato,

že korotko ša poznali,

što žyvot manželskyj

iši nepoznali.

Toty dozrity sobi

rodinu chovajut,

šytky toty šťastny

što robotu majut.

Nič im nechybuje

dobri nažyvajut,

tam na žaden rozvod

ani nedumajut.

Ked mame zdravľa, robotu

nad holovom stricku,

neje dovod dopustiti ša

dojakoho hrichu.

Malo takych rodin

de nič nechybuje,

raz jedno, raz druhe

se dašto chybuje.

Nedozrity plody

ľude netorhajut,

nedozrity chuť

iši terpku majut.

Rodne hnizdo

Rodne hnizdo moje

najkrajše na šviti,

pokaľ budu dychal

budu ťa ľubiti.

Tu jem ša narodil

jak mala ditina,

tu ňa do pelenok

moja mama povila.

Tu jem žylod mala

prepich zme nemali,

ale zato zme holod

nikda nepoznali.

Z rovesnikami zme tu

korovičky pasli,

žyle zme o moloci

i na dobrim masli.

Tak jak pansky diti

oblečeny zme nechodili,

z domašňoho polotna

lašky doma šyli.

V bačkorach za korovami

lechko zme bihali,

bosy! Bo bačkory

zme soj sanovali.

Veselo tu bylo

zme ša nestarali,

do mista raz za rik

ked zme ša dostali.

Šytko što trebalo

rodiče porobili,

na nakup do mista

barz malo chodili.

Toty dary prirody

zme využyvali,

i ked na zemličkach

ťažko pracovali.

Na viky rodnyj kraj

v pamjati zostane,

i ked dakotry do ňoho

malo ša vertame.

Kolyska z polotna

Kolyska polotňana

na tragari ša kolysala,

de ňa moja mamka

spati ukladala.

Kolysku kolysala

pritim mi špivala,

ani neznam jaku

takoj jem zaspala.

V perinci v kolysci

dobri ša mi spalo,

z anhelikami jak ja

dobri ša mi hralo.

Ked jem zaplakala

mama ňa kojila,

mokry pelenočky

za suchy vyminila.

Bo v ti jedni chyži

šytky zme byvali,

zato mi kolysku

pid povalu dali.

Jak mi bylo dobri

ked mamka ňa plekala,
najlipše moločko

moja mamka mala.

Ja na jej dobrotu

nikda nezabudu,

jak už posivije

chovati ju budu.

Može i vy dakotry

taky mamky mali,

što tak jak o mene

i vas ša starali.

No ne šytky mamkam

se uctu davame,

dakotry až potim

ked ju už nemame.

Dražka zarubana

Dražka zarubana

ku frajirci moji,

što ste urobili

neprajnici moji?

Že mam frajiročku

od vašych šumnišu,

i vo vašim seli

totu najmudrišu?

Krasna, mudra, zdrava

divka školovana,

ja takyj jak ona

zato ňa vybrala.

Vy taky horinosy!

Ľubiti neznate,

zato ani taky

frajirky nemate.

Keby ste mi storaz

stešku zarubali,

ja soj najdu druhu

de ste nečekali.

Nezabranite mi

žeby jak ste chceli,

koli choču lehnu

soj zňom do posteli.

Keby vas bylo dešať

ja ša vas neboju,

ja na svojich nohach

iši pevni stoju.

Čom ša tak chlopi

do ňa nepostavite?

Doperedu znate

že zle pochodite.

Zaviďat lem toty

što šmilosť nepoznajut,

zato nohy druhym

radi pidkopavajut.

Prepichove auto
To je auto, chvalit ša jeden

ale veľo stojalo,

nenadarmo ša onim

tiko popisalo.

Šytko na elektroniku

stopercent funguje,

take auto človeče

to ša šoferuje.

Televizor, chladnička

i bar v nim funguje,

jak kebys byl doma

tak ša vnim cestuje.

Rychlosť jak raketa

na drahi jak prilipenyj,

takyj luksus pro bohačiv

ne pro vas stvorenyj.

Prepneš na automatiku

možeš kľudni spati,

v takim auti nič

ša nemože stati.

Zrazu ležyt v nemocnici.

Chlope, što ša stalo?

Žeby toto prepichove

auto ťa sklamalo?

Išol jem dvastovkou

lem tak to fičalo,

zničoho nič auto

šusdefekt dostalo.

Z dalnici jak raketa

zrazu ša odlipilo,

mene jak katapultom

do vody vyšmarilo.

Jak vidiš tu ležu

z auta nič nezostalo,

po dalnici ša zňoho

falatky zberalo.

A potim vir dakomu

što je popisane,

dakonale auto iši

zrobiti nezname.

Nebudu, už auto

prepichove kupoval,

ale take tunče

žebym zahamoval.

Počekaj ňa milyj

Počekam ťa mila

na Svidnickim mosti,

pismo neposylaj

na rybjačim chvosti.

Zavolaj mobilom

tiko mam čekati,

bo ja nezvyknutyj

na mosti stojati.

Počekam pjať minut

frajiročko moja,

a ked to nestihneš

ta to smola tvoja.

Že nezname ľubiti?

Krivy ruky mame,

toto iste o vas

i my povidame.

Ale do ľubiňa

veliku chuť mame,

ale i robiti

ked chceme ta zname.

A ked nevirite

prite, vyskušajte,

potim, že nezname

sobi zašpivajte.

My už pokročili

lem vy zaostali,

bo vy z lasky iši

skušky neskladali.

Vy iši školačky

my matury mame,

taky jak i my

ku sobi hledame.

Lem ša tak nechvaľte

my vas doženeme,

ku laski matury

nepotrebujeme.

Može mati titul

ked neznat ľubiti,

zos takym durbakom

zbitočni choditi.

Prezidentsky voľby

Četvertoho prezidenta
voľu, voliš, volime,

može toho što teper

nadale zvolime.

Kandidativ veľo

ša nam predstavili,

ani svij majetok

nam nezatajili

Tiko žen jak teper

iši nekandidovalo,

konečni, že i ženstvo

odvahu nabralo

Lem toto najlipše

každyj jeden sľuboval,

na prezidenta inšak

by ani nekandidoval.

Što nam povist 1. kolo

hneskaj ša dozname,

bo lem tym najlipšym

svoji holosy dame.

Perše kolo za nami

vysledky už zname,

na viťaza v druhim koli

sobi počekame.

Dale Gašparovič? p. Radičova?

jak zme predpokladali,

oni od nas holosiv

najvece dostali.

Druhe kolo ukaže

komu doveru dame,

pjatoho apriľa

viťaza spozname.

Obchvat Svidnika finišuje

Konečni Svidničane

sobi vydychnete,

može toho roku

ho skolavdujete.

Što ša snom vidilo

skutočnosťom ša stalo,

toto krasne dilo

bude tu stojalo.

Novy mosty, nadjazdy

jednym slovom, „krasa“

i ked chudobniša

kuščik štatna kasa.

Nebudut ša domy

v zakladoch otrjasati,

i vy soj budete

v noči kľudni spati

I hlvana ulica už

nebude platana,

toty ťažky naklady

nebude trimala.

Tot hluk tota ťarcha

bude presmerovana,

i mala ditina

bude kľudni spala.

Už ša tych tirakiv

nemusime bojati,

bezpečni ša bude

chodnikom kračati.

I osobny auta

mimo mista pidut,

tam de zakazano

už teper nepidut.

Ladomirka novy

mosty už dostala,

tiko mostiv nemat

ani Bratislava.

Tam majut lem Dunaj.

My Ladomirku i Onadvu mame,

zato tiko mostiv

v Svidniku stavľame.

Nohavky z drelichu

Na nohavky z drelichu

ženy polotno tkali,

na mužoch jak rury

nohavky stojali.

Vychyreny krajčiri

byli u Verlichu,

nohavici šyli

na miru z drelichu.

Ale ci to pravda

naisto nezname,

no totu špivanku

do teper špivame.

Ci v Nižnim abo Vyšnim?

v obidvoch dobri šyli,

do roboty i na šveto

chlopi ich nosili.

Vyšyvany nohavky

do cerkvi nosili,

za frairkami paribci

lem v takych chodili.

Toty do roboty

dovho vytrimali,

pokaľ ša nepoderli

ta ša nerajbali.

Jak skora z jeleňa

šumňi ša bliskali,

i bez chlopa na zemli

rivno by stojali.

Drelichovy nohavici

lajbik vyšyvanyj,

krysačok zos perkom

na holovu danyj.

Od „Baťu“ bokanči

lem tak ša blizkali,

taku todi paradu

paribčiska mali.

I vypiti treba

Pri každi važni reči

vypiti soj treba,

jak z kliščami slova

ťahati netreba.

Dachto ked nevypje

jazyk mat derevjanyj,

neznat što povisti

cilyj stremovanyj.

Ale ked vypije

motor naštartuje,

slova z ňoho idut

ša nezahakuje.

Ked soj vypje vece

lem joho sluchame,

že nas pustit ku slovu

už šancu nemame.

Takych v spoločnosti

barz radi nemame,

pijacku spoločnoť

nevyhledavame.

Ked nemame vypito

druhych posluchame,

jeden skončit a dalšyj

slovo tyž dostane.

Ked už jeden druhomu

skačeme do reči,

neraz jeden druhoho

buchne i po pleči.

Tam kultura nabik

alkohol uraduje,

dakoli ani nezname

chto z kym bišiduje.

Jak keby ša pčoly

z uľa vyrojili,

dakotry neznajut

že što hovorili.

Na druhyj deň dakotry

veliky okna majut,

na nič što povili

ša nepamjatajut.

Moloda verbočka

Duje silnyj vitor

ohynat verby nad vodom,

zmiluj ša vitre, zmiluj

cholem nad molodom.

Že lameš konarja

my to vytrimame,

ale totu molodu

tu lem jednu mame.

Mam veliku silu

jej nezahamuju!

I totu molodu

zvaliti rychtuju.

Z každoj strany dul

ona ša uhynala,

trimal ju pri zemli

ona nazad stala.

Unavila vitrisko

i ho zahanbila,

že nad takym obrom

moloda zviťazila.

Šytko što molode

iši je pri seli,

do silnoho slaby

by ša nepustili.

Tak i tota verbočka

vitru odolala,

zahanbenoho duti

do pekla poslala.

Lem počkaj verbočko!

Iši jes nevyhrala!

pridu ja ku tobi

jak už budeš stara.

Ty už budeš dido

ja už budu baba,

no ked chočeš? Priď!

budu tomu rada.

Jaka jem, taka jem

Jaka jem, taka jem

inšaka nebudu,

robiti robotu

dale svoju budu.

Inšaka nebudu

mam chuť do žyvota,

neje ťažka pro ňa

nijaka robota.

I ked veľo krasy

z hory mi nedali,

no zdravičko pevne

jak skala mi dali.

Druhy krasu majut

dochtoriv hledajut,

što nedorobene

dorobiti dajut.

Mi zaviďat zdravičko

ja im zavidžu krasu,

ale šytko na šviti

trvat lem do času.

I zdravička ku starobi

službu vypovidajut,

toty što byli krasny

vrasky dostavajut.

Krasu jem nemala

no šťasťa jem mala,

robotoho muža

jem sobi zobrala.

Šťastňi soj žyjeme

no nechorijeme,

do teper dochtora

nepotrebujeme.

Robota ša darit

diti zdravy mame,

nikomu nezavidime

ani ša nehadame.

Dake toto euro

našporene mame,

centik ku centiku

sobi odkladame.

Perohy z hruškami

Perohy z hruškami

na obid zme mali,

lavorik dvi fľašky vina

na stoli stojali.

Dobry perohy byli

po masli plavali,

na jaderka v harli

často zastavali.

Za každym perohom zme

vino zapivali,

žeby do žaludka

jaderka splavali.

Lavorik porožnij

lem zme pozerali,

i vina porožni flašky

na stoli zostali.

Žena toty hrušky

potim miksovala,

na vino už eura

v zasobi nemala.

Druhyj raz perohy

z čerešňami zme mali,

do jednoj misočky

kistky zme pľuvali.
Vinom zme nezapivali

na srandu zme mali,

dakotry do tanirika

kistkami trafľali.

Jedna kistka mamu

do oka trafila,

perohy z čerešňami

vece nerobila.

Keby byli zo slivkami

horše by dopala,

tota zos čerešni

byla kistka mala.

Pri bandurčanych perohach

potim zme zostali,

ani vino ku obidu

zme nekupovali.

Priď už jar tepleňka
Priď už jar tepleňka

šytky ťa čekame,

taku dovhu zimu

barz radi nemame.

Dovho ša pri pecu

dovho vyhrivame,

na teple solnečko

už troje čekame.

Už i kvitky de tu

ša ukazovali,

ale zima im byla

nazad ša schovali.

Raz doč, potim šnih

vitry silny dujut,

totu jarnu silu

u tobi hamujut.

Keby bylo teplo

stromy by pukali,

i smaržy po liši

by ša ukazali.

Tota dovha zima

už ša nam zmeržila,

panovati by jes

už soj zaslužyla.

Žeby kvitli kvitky

rosla zelena trava,

žeby kosa dovho

neodpočivala.

Žeby voda čista

v jarkoch čerkotala,

žeby totu špinu

z potokiv sprjatala.

Bude ša nam potim

i lipše dychalo,

bo vece tu zima

a teploty malo.

Lem ša poponahľaj

radi ťa privitame,

što zima skazila

do porjadku dame.

Na opak ša obula

Sušidko, čom jes ša

naopak obula?

može oči ti

ščipala cubuľa?

Barz jem ša ponahľala

anim nezbadala,

že do kotroj čižmy

nohy jem vkladala.

Vyšla jem na dvir

do stran ňa ťahali,

a pred tym dobri

obi pasovali.

Ťažko ša obuvajut

ta jem zochabyla,

žeby jem soj lipše

obi rozchodila.

Na haňbu, na šmich

do cerkvi nepideš,

odskoč soj do mene

službu iši stihneš.

Muža mam silnoho

čižmy lechko sťahne,

i nazad na nohy

jak treba naťahne.

Jakoskaj barz dovho

muž čižmy sťahoval,

žeby sušidiny stehna

obdivoval?

Otvorila dveri

muž už naťahoval,

No vidiš sušidko

jak ich dopasoval.

Sušidka obuvati

často už chodila,

a ty mužu nemaš?

ša jej poprosila.

Šak znaš, že ho mam

slabo natihuje,

velika cukrovka

dychom nebiruje.

Neslušna objidnavka

Šil frajer za stil

zadkom pohybuje,

što soj objidnate?

čašnička ša žviduje.

Vajička krasavico!

na tverdo abo na mňachko?

Abo v skli podati?

Ja chcu svoji kus poškrebati.

Pišla za veducim

objidnavku opakuje,

veduci staryj kozak

dovho nerozdumuje.

Pohar z vodom, kartač

na tacku ukadat,

odnes mu na stil

naj sobi poškrabat!

Pered frajera na stil

položyla tacku,

keby neodskočila

dostala by facku.

Što to ste zrobili?

Sľub ste nesplnili,

pred hosťami ste ňa

slečno urazyli.

Neurazyla Vas pane!

Sľub Vam vyplnila.

Chcete žeby na nohavicoch

priklop otvorila?

Asi ste frajeru

podnik soj zmylili!

Verejnyj dim oproti

pravi otvorili.

Zahaňbenyj stal

jak somar odyšol,

do toho podniku

už vece neprišol.

Hosti ša bavili

ša i zašmijali,

veducomu za napad

dos dovho ľapkali.

Farmy

Nedavno zme družstvo

„Verchovinu“ mali,

do roboty zo štiroch

sel tu dochadžali.

Už na slovo „družstvo“

davne zme zabyli,

moderniše „farma“

slovo zme zvolili.

Už ne družstevnici.

Gazdujut farmari,

bo z tych družstev u nas

žadny nezostali.

Hospodarsky dvory

za babku kupili,

a moderny farmy

sobi porobili.

I ked toty farmy

neplano gazdujut,

ale potravinam

ceny piddvihujut.

Zato bo ich malo

nestačat zasobovati,

trebalo by vecej

farem budovati.

Jake take družstvo

na každim seli bylo,

predpisany dodavky

každe soj plnilo.

Šytkoho bylo dosť

zme nedovažali,

na totu dobu moderny

i stroji zme mali.

Tak jak do fabriky

ľude tam chodili,

do Poľska, na Ukrajinu

kupovati zme nechodili.

Pole moje pole

Pole moje pole

malenky polička,

od roboty červenili

tam ša moji lička.

Ked jem rano staval

kositi jem kračal,

v studeni vodički

kosu jem namačal.

Dobra rosa byla

dobri kosa brala,

neraz prepelička

z travy utikala.

Taka ranna rozcvička

chuť do roboty dala,

i tak ša robota

na poli začinala.

Na poličkach malych

radi zme robili,

v roboti zdravičko

zme soj upevnili.

Robota v prirodi

neškodila nikomu,

i ked narobenyj

prišol jes do domu.

Našy lička blednut

bo pohyb nemame,

što to ručna kosa

dakotry nezname.

Lička našy blednut

roky utikajut,

nohy ťažky za kosom

teper nevladajut.

Nejednomu poličko

budeš chybovalo,

i ked ťažko ša tu

na chlib dorabľalo.

Pole moje pole

jak jes ša zminilo,

što to z tobom pole

što ša porobilo?

Toty urodny lany

terňom zarastajut,

molody do gazdovaňa

hneskaj chuť nemajut.

Politika je boj

Taka už politika

že voľby rozhodujut,

zato soj dakotry

holosy kupujut.

Politika intrigy

neraz povidame,

ale bez politikiv

žaden štat nemame.

Politici jak supy

nad korisťou litajut,

tot kotryj je slabšyj
šancu mu nedajut.

Bitka neľutostna

trvat o funkciji,

zviťazit len ten

kotryj je pri sili.

O štatny funkciji

najťašy byvajut,

tam kamarata brata

už nepoznavajut.

Jeden druhoho by

najradše zlikvidovali,

keby na objidnavku

ich druhy striľali.

Keby ša zakoniv

i oni nebojovali,

lechko do funkciji

by ša dostavali.

I taky pokusy

neraz ša konali,

chto objidnal vraha

zme ša nedoznali.

Pro karieru dakotry

sut schopny šytkoho,

neradi odchodžajut

z kreselka teploho.

Šelijaky sľuby

ľudom nadavajut,

ale skoro šytky

opačni konajut.

Rozvody, rozvody

Slavnych i neslavnych

rozvody sledujeme,

i ked ša povidat

že z lasky ša bereme.

Necalkom to pravda

dakotry z vypočitavosti,

hledajut hnizdočko

sobi ku starosti.

I stary paribci neraz

laski neodolajut,

i ked na chrbeti

dakyj križyk majut.

Lasky na peršyj pohľad
študensky, kupelny, športovy,

to je jak zaloha

na rozvodovy trovy.

Barz skoro začali

burku neprekonali,

tak jak slaba loď

v laski stroskotali.

Len toty virny lasky

burkom odovalajut,

i toty najsilnišy

spolu prekonajut.

To laska až po hrob

takych malo mame,

zato ich molodym

tak za vzor davame.

Neraz pro maličkosti

manželstva stroskotajut,

neverou abo hadkami

často začinajut.

Šelijaky pričiny

soj ľude hledajut,

i stary i molody

dnes ša rozvadžajut.
Mlha ša stratila

Nad lis soj pomaly

mlha vystupovala,

jak cuker vo vodi

odrazu propala.

Solnečko jak zlato

už ša ukazalo,

teplymi lučami

zemľu pohlaskalo.

V cili svoji krasi

priroda ša ukazala,

kotru do nedavna

mlha zakryvala.

Jak na objidnavku

deň ša ukazuje,

je čas dovolenok

každyj ša rychtuje.

Rodiny zbaleny

de pidut už znajut,

jedny more a druhy

radše hory majut.

Krasnyj solnečnyj deň

pohodu sľubuje,

i pid stanom ša nam

spati dobri bude.

Štastni prožytyj deň

potišyl každoho,

z radisťom stavame

do rana druhoho.

Nekaždomu dovolenka

jak chce ša vydarit,

dobryj čaš vystihnuti

nese ša podarit.

Ked trafime na zlyj čas

často nadavame,

namisto prirodnoj strichy

strichu chaty nad sobom mame.

Holuby odletili

Chodžu po sadočku

čekam na miloho,

jakyj to dovhyj čas

čekati dakoho.

V altanku stritnuťa

zme soj dojidnali,

že o druhi po obidi

slovo zme soj dali.

Od pivdruhoj čekam

iši piv hodiny,

jak keby zastali

na ruci hodiny.

Pozeram soj kvitky

jak ša rozvivajut,

jak milenci holovkami

tak ša dotykajut.

Z kvitka na kvitočok

motyli politijut,

takyj krasnyj deň

spolu ša radujut.

Na altanok dva holuby

zrazu priletili,

takoj odletili

jak ňa tam zbačili.

Može sobi tu tyž

stritnuťa dojidnali,

že tu dachto čekat

ani nedumali.

Modži kvitkami soročka

bila ša zabilila,

kučerjavy volosy

joho jem zbačila.

Od radosti serdce

prudše zabuchalo,

nenadarmo tak

na ňoho čekalo.

V altanku jak holubky

zme soj hurkotali,

jak nam dobri bylo

ta keby vy znali.

Netreba ani vojny

Každyj deň nehody

važny ša stavajut,

zbitočni tišači

ľudi umerajut.

Ani nezname de

nehody čekajut,

ľude umerajut

abo kalikami ostavajut.

Nit dňa, žeby zme nečitali

abo v televiziji pozerali,

de, koli a jaky

nehody ša stali.
De je vina? što ša robit?

Nejeden rozdumuje,

kotryj spravy zo švita

každyj deň sleduje.

Vinu na nahodoch

i my sami mame,

že ša nič nestane

pozor nedavame.

Jak zakon schvalnosti

todi ša to stane,

i mudroho človeka

neraz rozum sklame.

Žyvotnomu tempu

pomaly nestačime,

modernom technikom

sami ša ničime.

Zasahujeme do prirody

i tam netreba,

chceme poznati i toto

što netreba.

Na šytko zme zvedavy

do šytkoho šprtame,

lem o svoju bezpečnosť

malo ša strame.

Určiti tych nehod

tiko by nebylo,

keby ša z rozumom

ty šytko robilo.

Ale soj poraditi

už nichto nedame,

i ked nesut vojny

jak muchy padame.

Vysochla vodička

Vysochla vodička

v tim malim jaročku,

netreba prez ňoho

už žadnu lavočku.

Prez totu lavočku

lem stary kračali,

toty molody radi

ho preskakovali.

Na tim malim jarku

i ja ša vytrenoval,

za laskom jem jarok

neraz preskakoval.

Bo hneď za jaročkom

frajirka byvala,

neraz bily nožky

v jarku umyvala.

V jaročku gazdove

koňi napavali,

z berežka do vody

holovom dostali.

Tot jaročok potim

ľude zasypali,

dakotry do ňoho

lem šmiťa metali.

Teper uzku drahu

o jarok rošyrili,

asfaltovyj povrch

na ňi urobili.

Lozinočky maly

šytky vyrubali,

na pamjatku jednu

verbu tam nechali.

Poza selo regulovanyj

potik urobili,

nepotrebnoho jaročku

tak zme ša zbavili.

A tak selo čiste

i šmitisko mame,

nepotrebny veci

už tam vyvažame.

Studňa murovana

Kolo každoj chyžy

murovana byla,

z kotroj ša do domu

vodička nosila.

Dakotry zo šičkarňi

koleso na boku mali,

žeby lechko vidro

zo studni ťahali.

Čista pidzemna voda

do nich pritikala,

studena jak lid

až zuby lamala.

Pri dakotrych studňach

zarjadžiňa mali,

stary ľude „žurav“

tot zazrak volali.

Jak pismeno ypsilon

derevo zakopali,

na ňoho pevnyj, dovhyj

dručok priviazali.

Na jednim kinci zaťaž

želizo višilo,

a na druhym kinci

se vidro zavišene bylo.

Jednohoduche zaradžiňa

dovhy roky služylo,

malo koli ša tam

dašto pokazilo.

Pri studni koryto

de vodu naťahali,

de koni, korovy

rano napavali.

Prišla moderna doba

vodovod zavadžali,

toty dobry studni

ľude zametali.

Raz teče, raz neteče

voda z vodovodu,

zo studni zme mali

se kvalitnu vodu.

Socialny istoty

Ľude potrebujut socialny istoty

a ne, že s kobasami v sľuboch,

budut nam horoditi

ploty?

Obyčajnyj človek

robotu potrebuje,

zo sľubiv lem blazen

se ša poraduje.

Mame pravo na žyvot

toho ša trimajme,

što patrit človeku

ta toto mu dajme.

Zato ste politici

žeby ste ša starali,

a žeby ste sľuby

na skutky premiňali.

I za feudalizmu

ked krali panovali,

jaku taku robotu

ale ľudom dali.

Byli i krizovy roky

z toho ša dostali,

vyrabľali lem tiko

tiko zužytkovali.

Prišol kapitalizmus

zajs zme nadavali,

de mohli ta robotnika

vykorisťovali.

Fabrikante, špekulante

vlady soj riadili,

na ukor robotnika

miliardy zarobili.

Vytužena demokracija

už teper nastala,

ale rovnopravnosť

žadna nenastala.

Toto ľudske politici

z demokraciji vygumovali,

žeby bez roboty

miliardy mali.

Prišol socializmus

dakde iši funguje,

tam robota ľudom

nikda nechybuje.

Dovhy roky vladne

krizu nepoznajut,

tam demokraciju

z ľudskom tvarou majut!

Stratila ša spravodlivosť?

Stratila ša spravodlivosť

ľude soj šepkali,

že tak jak psy lišku

nespravodlivy vyhnali.

Sudy i policija

jej darmo hledajut,

de ša im stratila

do teper neznajut.

Ked ju nenajdeme

nedast ša rozhodovati:

Sudy i policiju

treba rozpušťati.

Cilošvitove patraňa

po ni vyhlašujeme,

veliku odmenu

nalezcovi sľubujeme.

Oblečena nenapadni

druhym menom ša predstavuje,

z haňby jak zňom jidnali

kadiskaj putuje.

Chto by oni znal

že de ša strimuje,

policija milionovu

odmenu sľubuje.

Nič na šviti spravodlivo

teper nefunguje,

nespravodlivosť paragrafy

jak chce prekručuje.

I najmneša stopa

by nas poradovala,

može lem zo srandy

na čas ša schovala.

Ale to nesranda!

Sudcove narikajut,

spravodlivy rozsudky

vynesti neznajut.

Nespravodlivosť ša šmije

každomu do oči,

sudcove nemajut

ani kľudny noči,

Na medzinarodnim sudi

dovho ša strimala,

a teper neznajut

de ša im schovala.

Jednomu do ucha

že vo sni šepnula:

Keby ľude mali rozum

ta by ša vernula.

Škoda by nam byla

sudy rozpuščati,

to by mich už každyj

z ulici rozhodovati.

Spij ženičko

Spij moloda ženičko

žebys ša vyspala,

bo jak pridut diti

nebudeš už spala.

Chodili zme spolu

jes ša nevyspala,

ked i do pivnoči

ta jes ňa čekala.

Na spaňa molody

ani nedumajut,

ked soj jak holubky

lasku vyznavajut.

Toty dovhy noči

korotky ša vidili,

zori vychodžali

ked zme ša lučili.

Jaky krasny byli

toty molody roky,

pokaľ zme ša nedali

na manželsky kroky.

Mimo lasky starosti

žadny zme nemali,

koli pride večur

šytky zme čekali.

Molody roky zanami

stary nas hlaskajut,

i diti dospely

nam ich pripominajut.

Toty noči nedospaty

už nedoženeme,

choroby nas trapľat

spati nemožeme.

Teper nam na radisť

vnučata zostali,

i oni už nemaly

už povyrastali.

Prezidentsky voľby

(finale)

Zaujimave to bude

prezidentske finale,

že chto prezidentom

Slovenska ša stane.

Taky prezidenstky voľby

iši zme nemali,

žeby ša do finale

muž i žena dostali.

Prezidentom z nich

lem jeden ša stane,

tot kotryj najvekšu

doveru dostane.

Veľo raz ani naskok

viťazstvo nezaručuje,

do posledňoj chvili

tverdo ša bojuje.

Pro pana Gašparoviča

šytko nasvidčuje,

no šťasťa vrtkave

neraz zažartuje.

Bylo by to sklamaňa

keby ho zradilo,

i v Čechach viťazstvo

cilkom tisne bylo.

Tych voľnych holosiv

teper veľo zostalo,

ne nezmane komu

ich šťasťa doprialo.

Do finale dvoje

najlipšy ša dostali,

naj bude chto choče

lem žeby nesklamali.

Po ščitani holosiv

viťaza spozname,

novomu prezidentovi

zablahoželame.

Zamok z biloho kamiňa

Murovali zamok

z biloho kamiňa,

zato ho nazvali

Makovica bila.

Hora Makovica

panskym sidlom ša stala,

nad Zborovom sobi

od davna stojala.

Na každu stranu panove

do daleka vidili,

jak ťažko piddany

na poli robili.

Žeby robota išla

nato drabiv mali,

oni nad Zborovom

ša lem zabavľali.

V Bardejovskych kupeľoch

veľo času travili,

v okolitych lisoch

zvirinu lovili.

Šytko ša minulo

kupeli zostali,

panove na hradi

pomaly vymerali.

Zub času zos hradu

ruiny urobil,

a do teper ho

nichto neobnovil.

Bila Makovica už

v špivankach zostala,

davno už zanikla

Makovicka slava.

Teper lem turista

dakyj tam zabludit,

zajaca dakoho

zo spanku prebudit.

Teper tam lem ticho

lišky tam raj majut,

zo Zborova na kurky

nedaleko majut.

Neplateny spravodajcove

Što, de, koli a jak

v našim misti ša stalo,

takych ľudi mame

neurokom nemalo.

Ani plateny spravodaji

o šytkim neznajut,

oni zaručeny

čerstvy spravy majut.

Po uliciach, obchodoch

jak špioni ša motajut,

a prez deň tych klebet

veľo nazberajut.

Pred večerom na peši zoni

soj schodzku davajut,

što ša prez deň stalo

šytko rozberajut.

Rano jak noviny

spravy roznašajut,

neraz ani metvym

pokoja nedajut.

Primator, policajti

taky spravy nemajut,

i ked každyj deň

zvodku dostavajut.

Da zahraničnoj politiky

ša barz nepuščajut,

no o misti šytko

do detajloch znajut.

Kotryj z važenych v misti

vece pid čapkom mal,

i kotryj ša doma

zo ženom pohadal.

Taky čerstvy spravy

ani novinare nemajut,

kotry čerstvu tlač

denni vydavajut.

Keby ša na takych

politici obertali,

koli a de myša piskla

to by ša doznali.

Kompleks zme prekonali

Metropola Čech

Slovakiv privitala,

na „Sparti“ Slovenska

reprezentacia hrala.

Toho silnoho supera

do skupiny nam dali,

što keby zme už raz

nad nimi vyhrali?

Vaclavske namestie

Slovaci zaplavili,

u „Pinkasu“ sobi

Prazdroj pivo pili.

Že tu nevyhrame

Česi ša šmijali,

tri body v kišeňi

na sto percent mali.

Ale našy futbalisti

jak levy bojovali,

i peršoho gola

takoj Čechom dali.

Potim goli Česi

barz ša rozplakali,

našy vlastnym golom

na jedna, jedna vyrovnali.

Tri body v kišeňi

iši zme nemali,

až ked zme tot treti

gol do branky dali.

To už bylo veselo

zapas zme vyhrali,

dobri, že zlatu

Prahu nezburali.

Zlaty cenny body

Čechom zme zobrali,

konečni tot kompleks

už zme prekonali.

Otim zapasi ša bude

barz veľo pisati,

ale na vavrinoch

netreba zaspati.

Žeby našym futbalistom

forma vytrimala,

žeby daku medajlu

i ona ziskala.

Že to nebyla nahoda

žeby dokazali,

a žeby tak dobri

každy zapas hrali.

Joj mamo

Joj mamo, joj mamo

plano jem v noči spala,

pjatnacet ročna Romka

mami povidala.

V brichu cilu nič

štoskaj ňa kopalo,

oči zažmuriti mi

do rana nedalo.

Žeby toty safalatky?

Što jem včera mala,

ale ja ich mamo

riadni pokusala.

Može daka hrudka

v brichu mi zostala,

ked vyspati ša mi

cilu nič nedala.

Možene safalatka

Araň tam zostala,

može jes ša važni

z Dežom pohadala?

Z Dežom zme ša mamo

nikda nehadali,

už mišaci perešli

ked zme probovali.

Tato ne hrudka Araňo

što ti tam zostala,

tota hrudka bude

ša ti rozrastala.

Čom jes divko skore

mi nepovidala,

totu hrudku može

by jem von dostala.

Teper nit pomoči

bude ťa kopala,

žeby na švit jak my

skore ša dostala.

Vajdychu abo vajdu

može budeš mala,

lem naj mala hrudka

pride na švit zdrava.

Vytrimam  ja mamo

i take kopaňa,

može prezidenta

mamo budu mala.

Prezidenta Roma

iši zme nemali,

joj mamo jak dobri

by ša Romove mali.

Staro-novyj prezident

Žadne prekvapiňa

tu ša nekonalo,

doveru Slovensko

Gašparičovi dalo.

Dva volebny obdobia

ani jeden neurjadoval,

i ked každyj z nich

oto ša usiloval.

Nadpolovična vekšina

doveru mu dala,

darmo opozicia

tverdo bojovala.

Nezavisly kandidati

tu šancu nemali,

šytky strany svojoho

lem pidporovali.

Staronovyj prezidente

Vam blahoželame,

i dobre zdravičko

pevne Vam želame.

Doveru voličiv ste

do teper nesklamali,

na dalšych pjať rokiv

doveru zme Vam dali.

Dobroho prezidenta

ľude v ucti majut,

lem takoho sobi

ľude vyberajut.

Chto pro dobro ľudi

sily svoji davat,

takoho prezidenta

ľude sobi chvaľat.

Ditinsky roky

Domy derevjany

srichy solomjany,

tu nas porodili

našy mily mamy.

Lem cerkov i škola

byla murovana,

draha lem kamiňom

byla vysypana.

Zemličky jak smučky

chotar peretkavali,

tu našy rodiče

ťažko chlib dorabľali.

Zemľom kamenistom

koni pluh ťahali,

za pluhom kamiňa

zme vymituvali.

Diti už od mala

rodičom pomahali,

každyj deň na pole

korovičky hnali.

Toty pjatnacet ročny

už kosy klepali,

z vicom skoro rano

kositi stavali.

Keby ne korovičky

by zme holodovali,

maslo, syr, moloko

každyj deň davali.

Jaječka od kurok

do obchodu davali,

siľ, cuker, švabliky

za nich kupovali.

Byla tu chudoba

ľude soj pomahali,

ale ditinstvo zme tu

se vesele mali.
